
Пасьля таго, як расейская імпэрыя ў к ан-
цы 18-га стагоддзя з ьнішчыла б еларускую
дзяржаўнасьць, прага да аднаўленьня сваёй
незалежнай краіны стала галоўным сэнсам
жыцьця найлепшых сыноў і дачок  Беларусі.
Беларуск ая мара, прайшоўшы  праз паў-
станьні  і з маганьні , праз пакуты , сьмерц ь і
турм ы, зьд зейсьнілася ў сакавіку 1918 году.
У г эты месяц, абвесьціўшы ўтварэньне Бе-
ларускай Народнай Рэспублікі,
беларусы аднавілі сваю спрад-
вечную дзяржаўнасьць, скары-
сталі д адзенае Богам права –
быц ь вольны мі. Адноўленую
беларускую дзяржаву пасьпелі
пры знаць шэраг краінаў, зась-
ведчыўшы тым самым, немаж-
л і васьц ь сусьвет нага
разьвіцьця без незалежнай су-
вэрэннай Бел арусі.  На жал ь,
першы я нез алежні цкі я крокі
малад ой беларускай краі ны
былі перапыненыя бальшавіц-
кай агрэсіяй з Усходу і  ням ец-
кай акупацы яй з  Захаду. І хоць
Расеі  зноў удалося больш чым
на паўстагоддзя пазб ыць нас
незал ежнасьці , д ля кожнага
пат рыёт а Бел арус і  ДЗ ЕН Ь
ВОЛІ застаўся найвял ікшым
нацыянальным сьвятам. Яго ад-
значаюць ў усі м сьвец е, д зе
толькі  ёсьць БЕЛАРУСЫ.

Разуменьне народ у закладзенае яшчэ ў
Бібліі. Ад першых людзей узьніклі іншыя, за-
сял ілі зямл ю і ўтварылі  народы. Народы
ўзьнікалі эвалюцыйна, каб кожны зь  іх, з за-
думы Творцы , мог выканаць сваю місію, па-
будаваць сваю цывілізацыю, на сваёй зямлі і
на сваёй мове. Бо раз напачатку было Слова,
так  і на пачатк у кожнага народу ёсьць яго
Мова. Толькі зь ёю ён зможа зрэаліз авацца,
быць стваральным, а не разбуральным, вы-
канаць сваё пры значэньне, а ня зьні кнуц ь,
нічога не з рабіўшы плённага, ст варыць сваю
кул ьтуру, а ня з ьнішчыць нечае.

 Кожная вайна пачынаецца зь першаснай,
няспыннай вайны, якая ўвесь час працягва-
ецца ў чалавечай душы – вайны дабра з злом.
Менавіт а таму нішчы лі нашую шматпак ут-
ную мову, што безь яе м ы нік олі ня зможам
вык анац ь свае мі сіі, якая ляжа ў ск арбонку
перамог  над злом. Тол ькі зь ёй мы здолеем
прайсьці свой слаўны і пакутніц кі шлях, і за-
няць сваё годнае месца.

Змагацца супраць існаваньня якога-колечы
народу -  гэта змагацца супраць эвалюцыі ча-
лавечага разьвіцьця, змагацца супраць самой
Праўды . Бо праўд а менавіта ў тым, каб кож-
ны народ зм ог зьдзейсьні ць сваю м ісію  на
гэт ай з ямлі . Калі народу ня будз е, хто г эта
зробіць за яго? Іншым бы адолець свой шлях,
ня зьбіцца б з  свае дарогі.

Праз  г історыю чалавечага разьві цьця
блізкія народы вучыліся адзін ў аднога, ста-
рал іся не паўтарац ь абм ылаў сусед зяў. Той

 С в а я  м і с і я
25 сакавіка 2003 году, беларусы ў усім сьвеце будуць адзначаць юбілей найвя-
лікшага нацыянальнага сьвята – 85 гадоў з моманту аднаўленьня беларус-
кай дзяржаўнасьці, сьвята, якое мае назоў Дзень Волі.

народ няшчасны, які нішчыў сусед ні. Яму
няма ў каго павучы цца. Ён асуджаны на дэг-
радацыю і выміраньне. У касьмічным вымя-
рэньні  ён няд оўга перажыве ты х, к аго
зьнішчы ў. З ьнішчаючы іншых, гэт ы народ
набл іжае свой уласны скон.

Кожны народ марыць быць моцным і воль-
ным. Запраўдная свабода - гэта свабод а ад
граху. К аб перамагчы грэх, трэба б ыць адо-

раны м правам выб ару. Ці  можа паняволены
народ мець такое права? Ці можа сам абіраць
свой шлях? Ці можа выканаць сваю чыстую
міс ію? Бо м ісія ў і дэал е можа б ыць толькі
чыстаю.

Мы жывем у вельмі складаны час , час калі
пераблы тваюцца каштоўнасьці, калі  спрад-
вечныя праўды замяняюцца новымі пастуля-
там і. Мала хт о зад умваец ца над іх праўд зі-
васьцю ці і лжывасьцю, ці  былі  яны  раней,
адк уль яны ўзял іся, хто іх прыд умаў. Мэн-
тал ьнасьсь наб ывые чыста спажы вецкі ха-
рактар. Чалавек працуе над  тым каб спажы-
вац ь а не ст вараць. П акінуць нешта пасьля
сяб е, ужо перастае б ыць галоўным  сэнсам
жыцьц я. Права б іяматар’ял ьнай паловы ча-
лавека стала ахоўвацца мацней чым патрэба
яго духовага разьвіцьця. Вы находніцтва па-
ст аўлена вышэй за вынаход цу, тварэньне
важнейшае з а Ст ворцу, правы чалавека за
людзей. У сёньняшняй, некалі хрысьціянскай
Эўропе, Нямеччына і Францыя мусяць лічыц-
ца з мусульманскім электаратам, які склада-
юць эмігранты з арабск іх і афрыканскіх краі-
наў, і, раз ам з Расеяй і к амуніст ычным К іта-
ем, выступаюць супраць замежнай палі тыкі
ЗША, зус ім нядаўнага свайго хаўрусьнік а.
Сёньня па вуліцах Парыжу можна хадзіц ь у
паранд жы, а можна амаль голаму. Затое вы-
даўцы к ніжк і Агаты К рысьці «Дзесяць не-
грыцянят» мусяць зьмяніць яе назоў. Можна
ажаніцца з чалавекам свайго полу, а можна на-
агул  зьмяні ць свой пол. З атое нельга заклі-

каць эўрапейцаў г уртавац ца вак ол сваёй
культ уры і Веры. Гэта будзе разглядац ца як
расізм. Няўжо нічога нельга зараз зрабіць зь
вялікім комплексам віны за мінулыя зьдзекі
з былых к алёніяў?

У нас, Беларусаў, няма гэтага к омлексу. Мы
ня мелі калёніяў, не перасьледавалі іншавер-
цаў, не зьнішчалі іншадум цаў, ня зьдзек ава-
ліся зь іншых нацыяў. Хто, як ня мы, народ
якога пазбывалі волі, нішчы лі мову, з абара-
нял і веру, адмаўлялі ў праве на нац ыяналь-
ныя адметнасьці, можа прынесьц і на З ахад
сваё разуменьне сучаснага эўрапейскага
разьвіцьця, з праўдз івым а не фальшывым
плюралізмам, з запраўднай, а не ілжывай дэ-
макратыяй, з культурай, якая будзе абапірац-
ца на нацыянальныя ад метнасьці і хрысьці-
янскія кашт оўнасьці . Хт о, як ня мы, шмат-

пак утны народ , які жыве ў цэнтры
Эўропы  мусіць гэта зрабіць. Можа
ў гэтым і  ёсьць нашая місі я. Толькі
напачатку трэба абараніць сваю не-
залежнасьць.

 Менаві та т аму ўшанаваньне 25
сакавіка як Дня Волі нос іць агуль-
нанац ыянальны  і  агульнаэўра-
пейскі харак тар. Гэта сьвята, к алі
зал унаюц ь зноў бел-чырвона- бе-
лыя сьцяг і па ўсім сьвеце, як сым-
баль праўды і чысьціні. Дзень, калі
Пагоня пранясецца над Зямлёй, аб-
весьціўшы ўсяму чал авец тву пра
існаваньне беларускага народу. Так
як пады маліся нашыя сы мбал і ў
мінулым месяц ы ў нашай Гародні
на дні нараджэньняў Каст уся К ал-
іноўскага і Станіслава Булак-Бала-
хові ча. І вел ьм і прыкра сёньня
чуць, што нават такая дата не зна-
ходз іць уз аемапаразуменьня ў не-
каторы х сталі чных палі ты чных
лідараў, якія самыя сябе пасьпяша-

ліся абвесьцілі апазыцы яй і нацыянал ьнай
элітай. Нехта напярэдадні задумаў нейкія са-
цыяльныя акцыі ( куды там д а нейкай м ісіі),
а нехта... нават гаварыць ня хочацца. Відаць
яшчэ не ады шлі ад «славутай перам огі» на
мясцовы х вы барах. А мо к аму збры длі пе-
расьледы з боку сёньняшняй улады, якія калі-
калі , а ў Дзень Волі абавязковы я. Ангельцы
кажуць, што к ожная пал ітычная ўл ада пры-
нос іць гэтулькі  бяд ы, к ольк і ў змоз е пры-
несьці, і  стол ькі д обрага, кол ькі м усіць. Як
ніхто не пры мушае яе несьц і добрае, то яна
на гэта і ня траціц ь часу. Навошта трац іць
свае высілкі на тое, што не дае ёй здаб ытку.
Усякая сыстэм а працуе толькі на сваё існа-
ваньне, на як мага больш працягл ае  ўласнае
жыцьцё. Гэта неадольная сыстэма самазаха-
ваньня. Здаецца, на першы пагляд, ніхто і
нішт о ня ў змозе парушы ць гэты  глябальны
прысуд сьляпой і бязьлітаснай м атэрыі. Але
на тое і даюцца асобным людзям і цэлым на-
родам  іх мі сіі , к аб у кожнага б ыў шанец
зьмяні ць сябе, а можа нават і ўвесь сьвет.

 Мужчына, на маю дум ку, тым і розьні цца
ад нем ужчыны, шт о ў яго ёсьць  неадольныя
патрэба і пакліканьне зьмяняць сьвет да леп-
шага. Беларускія жанчыны ў усе часы нарад-
жал і нашаму народу герояў. Народзяц ь іх і
зараз. А эліта нашая заўсёды была ад зямлі.
Паўстане  яна і  цяпер, свая, нацыянальная,
магутная, прыйдзе каб  выканаць сваю бела-
рускую м ісію, якой бы цяжкой тая ні была.

              Віктар Сазонаў

- Спадар Апанас, раскажэце, калі ласка,
пра сама помныя эпізоды сваёй багатай
біяграфіі...
Я пражыў  ладны кавалак часу, “панюхаў”

розных у ладаў. Добра памятаю яшчэ час
за расейскім царом, аку пацыю нашай зямлі
Польшчай. Я прайшоў  дзьве вайны, аба-
раняў  Варшаву, пасьля капітуляцыі папаў
у  нямецкі палон, там адсядзеў потым вый-
шаў з палону, везьлі ў  дру гі лягер - савецкі.
Давялося ваяваць і за палякаў  (яны цяпер
хоць выплочваюць кампэнсацыю) і за са-
вецку ю ўладу, якой ужо няма.
Аднабока пішу ць пра другую су сьветную

вайну. Маў ляў, які быў гераізм. А па-сут-
насьці,  у першы дзень выскачылі ў  адных
тру с ах. Колькі людзей палягло, колькі
згіну лі ў лягерох. Дзейнічаў  які закон: па-
паў  у палон - мусіш пу сьціць ку лю сабе ў
лоб, але не здавацца.
Пасьля вайны працаваў  у розных школах,

пасьля мяне ў зялі інспэктарам, ку рыраваў
тры раёны - Гарадзенскі, Скідальскі і Са-
поцкінскі. Тады паў сюль гойсалі банды.
Дабірацца пералескамі да школаў было да-
волі небясьпечна. Мы, белару сы, прайшлі
медныя тру бы і чортавы зу бы.
- Якім быў Ваш уласны шлях да адука-

цыі і беларускасьці?
Мая матка памерла, як мне ішоў сёмы год.

Школы тады былі польскія, а дзядзя ў  мяне
быў  ву чыцель (пазьней ён атрымаў 25 га-
доў  сталінскіх лягероў). Нейкім цудам мне
ўдалося паступіць у сэмінарыю. У першу ю
чаргу  дзякуючы маім добрым му зычным
здольнасьцям. Папросту трапіў добры экза-
мэнатар, які іх ацаніў. Ужо там я сутыкнуў -
ся зь ціскам на белару скасьць і на белару с-
ку ю мову. Пачынаючы ад рэктара, які ўвесь
час пераконваў мяне і яшчэ двух беларусаў
у  тым, што мы пав інны карыстацца толькі
польскай мовай і заканчаваючы ксяндзом,
які ласкава гладзіў па галаве і ўвесь час на-
гадваў, як назывыецца дзяржава ў  якой я
жыву. Але я добра ведаў у жо тады, калі я
адраку ся ад свайго, мой дзядзька мяне па
галаве не пагладзіць.
Калі я быў  інспэктарам, імкнуў ся ў весь

час падтрымваць настаўнікаў беларускай
мовы. У маім жыцьці было багата выпад-
каў, калі мне даводзілася прамаў ляць пе-

  Апанас Цыхун: “Мы прайшлі
 медныя трубы і чортавы зубы”

Разважаючы над тым, з кім мусіць быць гутарка месяцу напярэдадні Дня Волі (ведамым палітыкам?
дзеячам? гісторыкам?) прыйшлі да высновы, што адпаведнейшай і цікавейшай асобы, чым Апанас Цы-
хун, не знайсьці. Патрыярху беларускага руху на Гарадзеншчыне ўжо за 90 гадоў, але ён захоўвае яснасьць
і выразную акрэсьленасьць думкі. Цікава, што ўсе свае творы Апанас Пятровіч напісаў дзесьці пасьля 70
гадоў жыцьця. Балазе, значную іх частку ўдалося выдаць, некаторыя рыхтуюцца да друку. Нарадзіўся
Апанас Цыхун у вёсцы Кунцаўшчына непадалёк ад Гародні і ўсю сваю руплівую дзейнасьць прысьвяціў
культурнаму адраджэньню прынёманскага краю.

рад людзямі ў  вялікіх аў дыторыях у
цяжкія часы для нашай мовы. Памятаю
выпадак, калі на мяне прылюдна вешалі
ярлык нацыяналіста. Але су стракалася
і іншае. Прысутныя, якія спалі пасьля

нудных і працяглых прамоў на нарадах,
абу джаліся і зь цікавасьцю слухалі, што
кажа чалавек па-белару ску. Заў сёды ў
перапынках падыходзілі людзі, трэсьлі
ру ку, падзяляючы маю пазыцыю. Так
што белару сы заў сёды падтрымвалі
сваю мову, хто пасіў на, а хто і актыў на.
На жаль, ня кожнаму хапала духу  выс-
ту паць у  тыя цяжкія часы рашу ча,
хтосьці баяўся за ў ласну ю кар̀еру, а хто
яшчэ больш моцнага перасьледу, але
заўсёды шанавалася свая ку льтура, свая
зямля і свая мова.
- Што для Вас значыць сьвята 25 са-

кавіка?
Для  мяне гэта сьвяты дзень. Але яго

вартасьць ня толькі ў  тым, што ў  гэты
дзень беларусы аднав ілі сваю дзяржаў -

насьць, але яшчэ і ў  тым, што вам, сёнь-
няшнім змагаром ёсьць у  каго браць
прыклад. Лёсы тых людзей, якія тады зма-
галіся за Белару сь, сёньня з̀ яў ляюцца для
вас сьцягам, компасам які прав ільна па-
казвае дарогу. Ня ў сім ім у далося выжыць.
Хтось трагічна загінуў, хтось выму шаны
быў  уцячы за мяжу, некаторыя прайшлі
паку тніцкі шлях праз лягеры і ту рмы. Але
іх жыцьцё і змаганьне натхніла нашчад-
каў, дало ім веру ў  перамогу. І заў сёды
трэба верыць. Людзі бязь веры - атэісты.
Іх зараз разьвялося да чорцікаў. А для
чалавека галоў нае не прадаць ду шу  д`яб-
лу. І ня слу хаць гэтых атэістаў. Бо яны паз-
баў ляюць чалавека надзеі на буду чыню.
А нам трэба верыць, верыць у  Бога і ў  тую
справу,  якую робім. У буду чыню нашай
зямлі, у  беларускасьць. Бязь веры мы ня
рушым наперад. Бязь веры нічога ня буд-
зе.

- На чым мусіць грунтавацца нацыя-
нальнае беларускае Адраджэньне?

Сама дарагое для чалавека - гэта роднае
слова ад маці, якое не заменіць нішто, ні
расейская мова, ні ангельская, ні якая
іншая. Сама страшнае,  што людзі забы-
ваюць самага дарагога чалавека - маму і
разам з тым забываюць роднае слова. Бяз
мовы няма нацыі і няма народу. Мова
жыла, калі жыла вёска. Раней, калі я пра-
цаваў  інспэктарам па школах, амаль у
кожнай вёсцы была школка. Цяпер вёскі
аджываюць сваё: 50 працэнтаў  - пу стыя
хаты. Вось чаму  наша нацыя сёньня не
займае належнага стану. Той, хто кіну ў
сваё роднае гняздо і пайшоў  шукаць лёг-
кага хлеба - напалову ўжо не белару с. Ён
прымыкае да чужой мовы, іншай ку льту -
ры. Сыту ацыя цяпер цяжкая. Але, нават
сёньня, да мяне прыходзяць белару ска-
моўныя сту дэнты. Дый у  гісторыі нашай
столькі выдатных асобаў. Прыкладам,
Адам Станкев іч - во дзе беларус! Ці мой
сябра, кампазітар Алякс андар Шыд-
лоўскі, які памёр зу сім нядаў на. Мы ад-
жываем свой век, а перад вамі шырокая
дарога, пуцяв іна, па якой трэба крочыць
і будаваць сваё.

 Распытваў Віктар Сазонаў

Апанас Цыхун (справа) з сваім сябрам
Аляксандрам Шыдлоўскім

На пачатку красавіка 2001 году  ў  час рэс-
пу бліканскага сэмінару -нарады, прысьвеча-
най падвышэньню эфэктыў насьці работы
“вэртыкалі” ўлады гаварылася: “Патрабуец-
ца актыў ная насту пальная пазыцыя ў прапа-
гандзе канцэпцыі беларускай мадэлі, мабілі-
зацыі сілаў  грамадзтва на яе пасьпяхову ю
рэалізацыю”.

10 красав іка таго ж году ў сваім высту пе зь
лістом да парляманту  на сумесным пасед-
жаньні палаты прадстаў нікоў  і нацыяналь-
нага сходу кіраў нік дзяржавы зноў спыніў
увагу на ідэалягічных аспэктах — “грамадз-
тва і яго грамадзяне маюць патрэбу ў ясных
і ўстойлівых ідэалягічных у станоў ках, бо тыя
адкрываюць ім шырэйшыя мажлівасьці кан-
тролю над дзяржаваю… Гэтыя ў станоўкі
павінны ў браць у  сябе грамадзка-палітычныя
каштоўнасьці разьв ітай
грамадзкай с у поль -
насьці… Нашая ідэалёгія
ня можа базавацца на ідэа-
лёгіі якой адной палітыч-
най партыі або сілы”.

Гэта ня спроба цытавань-
ня новага клясыка рынка-
вага сацыялізму, але канеч-
на патрэбныя зьвесткі, бо
такія выказваньні – наказ
для рэалізацыі. У нетрах
службы галоў нага ідэоля-
га краіны Івана Карэнды
высьпяваюць дырэктывы і
“указіў кі”, якія дасылаюц-
ца “ўніз” для вывучэньня і
выкананьня.

Былыя зноў у фаворы
Гродзеншчына ў  пляне агіткадраў і сёньня

можа ня згоршая ў  краіне. Выпрабаваньні
пачатку 90-х гадоў мінулага стагоддзя крыху
падрапалі партработнікаў  абкаму і райкамаў
КПБ. Але ніхто не застаўся бяз працы. Пас-
ту пова былы аддзел прапаганды і агітацыі АК
партыі амаль у поўным складзе асяліўся ў
аблвыканкаме ў  упраўленьні грамадзка-пал-
ітычнай інфармацыі і дру ку. Былая трэцяя
сакратарка (ідэалёгіі) абкаму КПБ М.М.Біру-
кова заняла пасаду намесьніка старшыні аб-
ласнога выканаўчага камітэту.

Агітаваць трэба,
але як, якімі сродкамі і мэтадамі?

Ідэалёгія ня церпіць пустэчы. Замест каму-
ністычнай бу дзе накіненая іншая. Улады кож-
най краіны фармуюць свае ідэалягічныя ары-
енціры, якія замацоў ваюць у  Канстытуцыі.
Адбыліся зьмены і ў  Беларусі. У які бок?

Ў абласной газэце “Гродзенская праў да”
пад рубрыкамі “Жыцьцё партыяў ” і “Жыць-
цё партыяў і рухаў” зьмясьці два матар”ялы.
І абодва – пра КПБ (“Задачы бягу чага мо-
манту”, 5.10. 2002, “КПБ пашырае свае

Нядаўна Аляксандар Лукашэнка выказаў незадаволенасьць слабым роўнем ідэалягічнай работы з боку дзяржаўных
СМІ. Гэта ня першае ўспамінаньне кепскага стану прапаганды і агітацыі

рады”, 7.09. 2001). Шмат публікацыяў  рас-
казвала пра дзейнасьць БПСМ (цяпер –
БРСМ). Журналісты газэты ў зялі на сябе
сьмеласьць сьцьвярджаць чытачом, што
“большасьць моладзі Гродзеншчыны вы-
сту пае за аб’яднаньне БСМ і БПСМ”
(29.06.02). Так безапэляцыйна заяўляць
было ў ласьціва пры аднапартыйнай сыс-
тэме: толькі камсамол – і больш ніхто!

Пра іншыя моладзевыя аб’яднаньні, тым
больш незарэгістраваныя, гаворка наагул
не вядзецца, нібыта, калі замоў чваць, яны
перастануць існаваць. А хто перашкаджае
журналістам пацікавіцца, чаму моладзевыя
аб’яднаньні не-БРСМскага кірунку  не рэ-
гістру юць ў у станоўленым законам парад-
ку?

Праў да, быў  адзін матар я̀льчык – “За-

чем зу брятам унитаз?” (7.12.02). Перадрук
з газэты “Рэспубліка”. Усебакова абсмокт-
ваецца факт, што каля Ліды міліцыянты
спынілі звычайны рэйсавы аўтобу с, які
ехаў зь Менску  ў  Гародню. У багажным
аддзяленьні знайшлі нелегальную літара-
ту ру – 945 экзэмпляраў моладзевай газэ-
ты “Зу бр” (вось якія ў  нас дапытлівыя
хлопцы ў  пагонах: дакладна ведалі, які
аў тобус спыніць, каб правесьці ператрус і
знайсьці тое, што шу калі!).

“Гродзенская праў да” ня раз перадруко-
ўвала з газэт матар”ялы канкрэтнага ідэа-
лягічнага кіру нку. Асабліва гэта назірала-
ся ў час перадвыбарчай прэзыдэнцкай кам-
паніі.

Пасядзелі, пагаварылі, напісалі...
Абласная газэта часьцяком наладжвае

су стрэчы за “кру глым сталом”. З ідэалягі-
чнага гледзішча праводзіцца ў  жыцьцё
дзяржаў ная палітыка. Прыкладам, паласа
– “Якой бы складанай і су пярэчлівай ні
была нашая гісторыя, яе трэба ведаць і
шанаваць”,  прысьвячалася 200-годдзю
ў тварэньня Гарадзенскай гу берні. Уд-

зельнікі бачаць толькі карысьць ад далу чэнь-
ня да Расейскай імпэрыі. Але ёсьць інша-
ду мцы, якіх не запрашаюць. Тады чаго вар-
тыя словы, што “наша ідэалёгія ня можа
базавацца на ідэалёгіі якой адной палітыч-
най партыі або сілы”?
Пу блікацыі старонкі “Кансалідацыя здаро-

вых сілаў  – падстава стабілізацыі і згоды”
(1.09.2001) яскрава сьведчыць, каго бачыць
“вэртыкаль” сваімі хаў ру сьнікамі – прад-
стаў нікоў абласной і гарадзкой вэтэранскіх
арганізацыяў, КПБ, Беларускай патрыятыч-
най партыі, рэспу бліканскай партыі працы і
справядлівасьці, Беларускага саюзу афіцэ-
раў, савету вэтэранаў пры пагранічным ат-
радзе, Белару скага грамадзкага аб”яднань-
ня “Ру сь”, ПКБ.

Калі слова спалучыць з крыжам
На ролю ідэалягічнага

прапаведніка прэтэнду е
царква. На Гарадзеншчы-
не гэта асабліва прыкмет-
на з пачатку 90-х гадоў.
Савет спраў  рэлігіі і на-
цыянальнасьцяў  аблвы-
канкаму віхтаецца паміж
праваслаў ем і каталіцыз-
мам - у лічваючы рэлігій-
ныя асаблівасьці краю.
Сьмяротны бой вядзецца
зь вернікамі аў такефаль-
най праваслаўнай царквы,
якія захацелі мець свой
прыход у пасёлку  Пагра-
нічным Бераставіцкага
раёну. Абласная газэта

перадру кавала з “Рэспублікі” памфлет
(24.08.02)…
У чэрвені 2002 году  на базе Астравецкага

раёну  адбыў ся абласны сэмінар з намесьні-
камі старшыняў  гар-і райвыканкамаў  аб
інфармаваньні насельніцтва. Абмеркавалі
канфэсійнае становішча на Гарадзеншчыне.
Ёсьць над чым  працаваць. Існуюць дэструк-
цыйныя сэкты, імкліва набірае сілу  прастэн-
татызм. Але няма патрэбнае літарату ры,
мала падрыхтаваных кадраў. Менавіта на
гэта звярнула ўвагу Марыя Бірукова. Яна
падкрэсьліла, што кіраўнікі раёнаў  абавяза-
ныя ня менш за два разы ў год сустракацца
зь сьвятарамі. Належыць актывізаваць рабо-
ту з слу жбамі (!), якія пав інны дапамагаць
органам мясцовай у лады, з органамі адука-
цыі, аховы здароўя, культуры. Набажэнствы
ў храмах маюць праводзіцца на дзяржаўных
мовах, “але і тут ня трэба ствараць канфлік-
тнае сытуацыі, лепш недагну ць, чым пераг-
ну ць”.

Прапагандзе быць, але якой?
Абласная газэта раз-пораз паведамляе аб

ідэалягічнай рабоце ў  вобласьці. У лютым

Словы, словы, словы…

Кульгавая ідэалёгія і сацыялістычныя мыліцы

2002 году  адзначалася роля інфармацый-
ных цэнтраў, якія акуму лююць зьвесткі
пра асноў ныя кірункі работы гаспадарак.
Гэта дапамагае рыхтаваньню намесьнікаў
кіраў нікоў інфармацыйна-выхаваў чай ра-
боты. Як засьведчыў у  свой час былы стар-
шыня аблвыканкаму Аляксандар Дубко, іх
у  вобласці 933. У вобласьці створаныя за
400 каардынацыйных радаў. На іншых
прадпрыемствах, прыкладам, ААТ “Крас-
насельскбу дматар̀ ялы” ёсьць інфарма-
цыйная гру па. Да ідэалягічнай работы ў
вобласьці далу чаныя органы тэрытары-
яльнага грамадзкага самакіраваньня. А
прасьцей – сельскія старосты, якіх у  воб-
ласьці больш за 1.200.
Інфармацыйная прастора ў  працоў ных

калектывах Гародні таксама пад ў вагай
гарвыканкаму. Былая намесьніца кіраў ні-
ка адміністрацыі Ленінскага раёну гораду
ў  інтэрв ію  “Гродзенс кай праў дзе”
(31.05.2001) заявіла: “…гэтак званыя “ста-
рыя” мэтады работы сёньня як ніколі ак-
ту альныя… На прамысловых прадпрыем-
ствах раёну  створаная запраў дная каман-
да ідэёлягаў. Была падкрэсьленая роля на-
гляднай агітацыі. Галоў най мэтай агіта-
цыйнай палітыкі названае ў мацаваньне
даверу  людзей да дзяржаўнай улады.

Што прапагандаваць
і за што агітаваць?

Пабудова работы намесьнікаў  інфарма-

цыі пачыналася з стварэньня нармацый-
на-праў нае базы, навучаньня ідэалягіч-
нага актыву. Кіраў нікі камбінату  бу даў -
нічых матар̀ ялаў, гандлёвага дому  “Нё-
ман”, дзяржаў нага ў н івэрс ытэту  імя
Янкі Ку палы дапамаглі зарганізаваць сэ-
мінары. Далу чылі да справы ку рсы пад-
вышэньня кваліфікацыі кіроў ных кадраў
дзяржаў нага і гаспадарчага кіраваньня
абласнога і гарадзкога выканкамаў. Вы-
вучаецца досьвед лепшых ідэалягічных
работнікаў. А гэта складаньне плянаў
культмасавай работы ў  Доме ку льту ры і
інтарнатах, запаўненьне экранаў  паказь-
н ікаў  работы,  дзе назыв аюцца
прозьв ішчы перадав ікоў  і адсталых,
разь мяшчаюцца артыку лы з газэтаў  і
часопісаў, законы, у казы і дэкрэты прэ-
зыдэнта…

Дорага кашту е прызнаньне, што ства-
рэньне ідэалягічнай “вэртыкалі” не даз-
воліла пераадолець стаў леньне да ідэа-
лёгіі як да дру гараднага пытаньня. На-
месьнікі кіраў нікоў  ня сталі дру гімі асо-
бамі на прадпрыемствах. Яны рэ дка
зьв яртаюцца ў  С МІ, каб падзяліцца
досьведам і абмеркаваць праблемы…

“Байцы ідэалягічнага фронту ” Гродзен-
шчыны нібыта карыстаюцца выслоў ем:
у сё новае – гэта добра забытае старое.
Але яно збрыдла людзям, якія дагэту ль
не забыліся на адкрытыя партыйныя схо-

ды, абавязковыя для ў сіх. Ці не таму
цяпер агітатары ня могу ць дастукацца да
сэрцаў  пралетараў?

“Рабі так, як я!”
Прыклад прапагандысцкай работы па-

казвае аблвыканкам. У вобласьці ство-
раныя сем інфармацыйна-кансультацый-
ных гру паў  для правядзеньня су стрэч з
насель ніцтвам. Кіраў нікамі ёсь ць на-
месьнікі старшыні выканаў чага камітэ-
ту   І.Данчанка, М.Біру кова,  У.Малец,
А.Радзев іч, начальнік у праўленьня арга-
нізацыйна-кадравай работы М.Прысада,
старшыня камітэту  працы і сацыяльнай
абароны М.Бяляеў, начальнік у праў лень-
ня інфармацыі У.Амелька. У склад гру п
у ходзяць кіраў нікі, і іх намесьнікі, аб-
ласных ведамстваў  і слу жбаў. Да су ст-
рэ ч далу чаюць такс ама начальніка
фінансавага ўпраў леньня аблвыканкаму
М.Шабана, галоў нага рэдактара “Грод-
зенскай праў ды” І.Багіну  і іншых.

З гэтага году  ў  гарвыканкамах адрод-
жаныя аддзелы работы з моладдзю,
зьлікв ідаваныя летась. Мярку ецца, што
яны с каардыну юць дзеяньні ў  с фэры
правядзеньня моладзевай палітыкі, у
тым ліку, і ідэалягічнай. Ку ратарам гэ-
тай работы ў  вобласьці стаў аддзел спраў
моладзі аблвыканкаму  ў  складзе трох
чалавек.

Уладзімір Кавалёў

 29 студзеня 2003 году ў судзе Ленінскага ра-
ёну гораду Гродна адбыўся судовы працэс над
сп. Дзьмітрыем Іваноўскім. Яго зьвінавацілі ў
арганізаваньні несанкцыянаванага мі тынгу
прадпрыманьнікаў, што прыйшлі да гарвыкан-
каму 28 студзеня, каб атрымаць адказ на свае
пытаньні. Сп. Іваноўскі падышоў да прадпры-
маньнікаў куды пазьней, чым  яны
зьберліся, але яму прыпісалі арганіза-
цыю мітынгу (так назвалі гэты сход
работнікі міліцыі). З гэтай фармулёў-
кай суд, само сабой, пагадзіўся. На
пытаньні прадпрыманьнікаў адказвалі
тыя, хто вёў перамовы з гарадзкімі
ўладамі.      Сёньня ўлада, зьверху да
нізу, баіцца праўды. Адныя складаюць
ды падпісваюць мноства дэкрэтаў і
загадаў, іншыя радыя вызначыцца
выконваючы іх. Усё гэта шлях да сум-
на ведамага 1937 году. Калі гэтак пой-
дзе далей - давядзецца пісаць дэкрэт
не зьбірацца больш за тры чалавекі. А
стрымваць абурэньне гаротнага і зьня-
можанага беларускага народу мусіць
вэртыкаль, міліцыя, суды, пракуратура і г.д.

На наступны дзень сп. Іваноўскаму далі по-
зву ў суд. Ведаючы, што жыхары гораду мо-
гуць выказаць недавер ганебным судовішчам,
у памяшканьне суда нагналі шмат міліцыі.
Міліцыянты стаялі на кожным паверсе, ахо-
ўвалі дзьверы старшыні суда, трое, адзін пры
адным, стаялі ля ўходу ў залю суда і бяз позвы
нікога не пушчалі. Усё гэта вельмі нагадвала
судовы працэс над журналістамі газэты “Паго-
ня” Паўлам Мажэйкам і Міколам Маркевічам.

Я падышоў у 9 гадзін. Ля дзьвярэй стаялі ча-

Загадана нікога не пушчаць
лавек пятнаццаць. На пытаньне ці м ожна
прайсьці на суд Іваноўскага, пачуў шматгалосы
і грозны адказ: “ Загадана нікога не пушчаць”.
Прыйшлося адразу ж пазваніць з мабільнага
начальніку Ленінскага РАУС г. Гродна, сп. Сы-
чэўскаму, які адказаў, дзей міліцыя выконвае
загады старшыні суда - старшым ад Ленінскага

РАУС тут быў капітан А.А.Хілько. Людзі раз-
гублена ўзіраліся на інцэдэнт і абурана  гаманілі.
Зрэшты, не ўпершыню ў гэтай ўстанове тапталі
іх чалавечую годнасьць і правы.

 *  *  *
Далей я надумаўся зайсьці ў пракуратуру. Там

гаварыў зь дзяжурным  пракурорам, Рахман
Сьвят ланай Міхайлаўнай. Выслухаўшы , яна
адышлася і папрасіла пачакаць на калідоры.
Хвілін празь дзесяць запрасіла у габінэт і ска-
зала, што суд яшчэ не пачаўся, ня выбралі залі.
Як выберуць - нас прапусьцяць. Падзякаваўшы,

я пайшоў да будынку суда, пра што паінфарма-
ваў міліцэйскую ахову. Пакуль вызначаліся с
заляю, больш за гадзіну давялося стаяць на хо-
ладзе. Зайшоўшы ў памяшканьне я зьвярнуўся
да старшыні суда, сп. В.К. Лацко: “На якой пад-
ставе Вамі быў дадзены загад міліцыі “нікога
не пушчаць”?” “Такой каманды я не даваў, я

толькі вызначыў залю,” — адказаў
старшыня суда.

Дык хто ж даваў загад “нікога не пуш-
чаць”? Выходзячы з памяшканьня, я
яшчэ раз падышоў да капітана Хілько і
папрасіў сказаць, калі ён атрымаў такі
загад? “Я такога не гаварыў, я казаў,
што ўсіх пусьцім, калі разьвяжацца
пытаньне з заляю,” — заявіў ён. “Ці ж
ня сорамна Вам так хлусіць?  Шкада,
што Вы, капітан, ня маеце сораму,” —
адказаў я. І мне стала страшна глядзець
у яго  скасавураны зірк, на яго скамя-
нелы твар. А адыходзячы, я ўспомніў
сьведкаў у пагонах, якія выступалі, як
вучні, расказваючы верш.

Ужо ня раз, сустракаючыся з падоб-
ным, думаеш: бяда табе, Беларускі народзе, калі
цябе буд уць бараніць т акі я супрацоўні кі
міліцыі, калі табой будуць кіраваць падобныя
чыноўнікі. Ты ніколі ня будзеш мець рацыі, зь
цябе будуць збыткавацца, судзіць, не даваць
працы, заработнае платы... Нідзе ты ня знойд-
зеш праўды, усе твае намаганьні застануцца бяз
посьпеху. Усюды ты будзеш вінаваты, твае пы-
таньні застануцца без адказу, як засталося без
адказу пытаньне, хто ж казаў “нікога не пуш-
чаць”?

Аляксандар Міхальчык

Прыехалі...

Разьвяз гучы ць банал ьна: “По причине не-
представления необходимых сведений, под-
тверждающих полномочия Рады, что пре-
дусм отрено уставом парт ии БНФ, и закон-
ност ь выдвижения кандидатов в депутаты
Грод ненского городского Совета депут атов
24 созыва в соответствии со статьёй 62 Из-
бирател ьного к од екса Республ ікі  Бел а-
русь…” .

Сябры парт ыі БНФ палічылі такі раз ьвяз
неадпаведным запраўднасьці, слалі скаргі па
інст анцыях, паказ алі ў сваёй шт аб-кватэры
патрэбныя дакумэнты прадстаўніку аб лас-
нога ўпраўленьня юстыцыі  аблвы канкаму.
Ад нак цягні к ім кл іва наб іраў хаду. Хі ба
толькі зьвяртацца ў суд?

   Газэта “Гродзенская праўда” апублі кава-
ла сьпісы зарэгіст раваных спаборнікаў за
дэпутацкі мандат. Сярод  іншых кандад атаў
у дэпутаты гарсавету паз начаны  і сяб ры
парт ыі БНФ – Вал еры Кісель, М ікалай Ле-
мяноўскі, Вадзім Саранчукоў, Сяргей Анту-
севіч. На акругах, дзе яны балятаваліся, зма-
галіся ад  2 да чаты рох чал авек. Валеры
Кісел ь - з начальнікам РАУС адміністрацыі
Лені нскага раёну Гародні , Вадзі м Саранчу-
коў - зь  Юрыем Істоміным, сяб рам Аб ’яд-
нанай грам адзянск ай партыі. Не дамовілі-
ся, значыць…

Калі вылуч эн цы  ад Б НФ , АГ П, н ават
КП Б рвалі жы лы , каб , у лепшым разе,
п раб іцца ў другі круг вы бараў, то
іншыя  шч асьліўцы п айшлі ў ганаро-
вай адзін оце. Н е зн айшлося ім сп абор-
н і ка ў!

Старшыня Гарадзенск ай абласной выбар-
чай камісіі  па вы барах д эпутатаў мясц овых
Саветаў дэпутатаў Леані д Лучы на ў час
прэс-канфэрэнцыі  пацьвердзіў невысокую
актыўнасьць грамадзян, якія пажадалі стаць
народнымі абраньнікамі. Так, на 60 вы бар-
чых акругаў абласнога Савету бы лі зарэгі-
страваныя 73 асобы. Адм оўлена 18-ці . На
30 дэпутацкіх месцаў у Гарадзенскі гарадзкі
Савет прэт эндавалі 53. Адмоўлена 16-і.

Але ці кавае назі раньне. Каб многія з ь сяб-
раў партыі БНФ, якім адм овілі ў рэгістра-
цыі, был і ўсё ж зарэгі страваныя, то склалі б
канк урэнцы ю  аднамандат нікам. Алесь Ас-
троўскі ск рыжаваў бы шпады на выбарах з
сваі м беспасярэднім кіраўніком - рэкт арам
дзяржаўнага мэдычнага ўнівэрсы тэту, Сяр-
гей Мальчы к – з к іраўні ком адм іністрацыі
Лені нскага раёну Гародні , Мікал ай Воран –
з майстрам цэху ААТ “ Гарадзенскі камб інат
будаўнічых матэры ялаў”,  Раман Юргель - з

Былі кандыдаты, цяпер -
дэпутаты

Надзеі ня спраўдзіліся. Доктару мэдычных навук, прафэсару Гарадзенскага
мэдычнага ўнівэрсытэту Алесю Астроўскаму, кандыдату мэдычных навук,
часова непрацоўнаму Сяргею Мальчыку, намесьніку дырэктара маркетынгу
ўнітарнага прыватнага прадпрыемства “Крыга” Мікалаю Ворану, кіраўні-
ку інфармацыйна-аналітычнай службы “Клюб прадпрыманьнікаў” Раману
Юргелю, пэнсіянэру Аляксандру Міхальчыку адмовілі нават у рэгістрацыі
кандыдатамі ў дэпутаты гарадзкога Савету.

старшынём гарадзкой арганізацыі грамадз-
кага аб’яднаньня “Бел арускі саюз вэтэранаў
вайны ў Аф ганістане”, Аляксанд ар Міхаль-
чык – з  дырэктарам  установы адукац ыі “Га-
рад зенск і д зяржаўны пол іт эхнічны ка-
лед ж”…

Уяўляеце такое спаборніц тва! Выбары па-
водл е вышэйшага разраду! Не шкада часу,
каб схадзіц ь на галасаваньне. А так, паміж
кім і кім выбіраць? Проста мэханічна з аць-
вердзіць загадзя вызначанага дэпутата? Дык
сябе трэба перастаць паважаць…

Сярод канды датаў у дэпутат ы абласнога
Савету был о 37 ад наманд атнікаў з 60 мес-
цаў. Сярод тых, хт о змагаўся сам  з сабою за
запаветнае пасьведчаньне, вельмі дастойныя
людзі, якім не знайшл ося супараў. Пазначым
пасады найведамейшых: дырэк тар ААТ “Га-
радз енскі м ясакам бінат”,  рэктар дзяржуні-
вэрсытэту імя Янкі Купалы, дырэктар аблас-
ной навуковай біб ліятэкі  імя Яўхіма К арс-
кага, цяперашні старшыня абласнога С аве-
ту, старшыня Ваўк авыскага райсавету, пер-
шы  нам есьнік старшыні аблвы канкаму –
старшыня камітэту аблсел ьгасхарчу, а так-
сама яго першы намесьнік, прост а намесьнік
старшыні  абл выканкаму, начальні к упраў-
леньня жыл ьлёва- камунальнай гаспад аркі
аблвыканкаму, генэральны дырэк тар “Грод-
наэнэрга”,  першы  сакрат ар абк аму БРСМ і
іншы я паважаныя асобы. Пад завязку заг-
ружаныя дз яржаўнай работай, ал е інтарэсы
людз ей бараніць – заўсёд ы гатовыя! 13 ча-
лавек  наагул захацелі пад оўжыць дэпутацкі
тэрм ін. Ня тое, шт о нейк ія слаб акі!

А к алі сур’ёзна, то на розум прыходз іць
надз вычай банальная асацыяцы я: яны  ўсё
тыя і  тыя, і тыя…

Аднак і  мы ня лепшыя – стандартна ідзем,
галасуем, абіраем. Старыя гарнітуры, але як-
раз. Так і жывем. Да чаго дажывемся?

... 2-га сакавіка выб ары адбыліся паводле
сцэнару, падрыхтаванага ўладай. Дэпут ацкі
корпус у вобласьці  сфарм аваны. У другі  тур
прабіліся прадстаўнікі дэмакрат ычных сілаў
Ал як сандар Ант анюк, С яргей Антусеві ч,
Юры Істомі н. Дзе- нідзе адбудуц ца паўтор-
ныя выбары. Іншыя лід ары апазыцыйных
парт ыяў Гародні ўжо заявілі пра свой удзел
у чарговым гоне па мандаты. Н е, каб з аняц-
ца рэчавым  аналі зам ат рыманы х выні каў.
Можа ўціхаміры ліся б  нарэшце, бо пройг-
рыш па ўсі м фронц е відавочны. Трэба кар-
дынальна мяняць формы і мэтады работы з
насельніцтвам.

Антон Лабовіч

На цяперашні момант лічу , што сяб-
рам партыі піль на трэба падзяліць
у ладу. І  з гэ тага вынікае: у  выбарах
трэба браць  у дзел.  А калі ў  выбарах
у дзелу  не бярэ м, то мы зьн ікнем як
партыя. Мы застанемся незаў важа-
нымі грамадзтвам, не набу дзем дось-
веду  палітычнага змаганьня . І ншая
рэ ч,  што нам цяжка і няпроста зма-
гацца з сыс тэмаю ў лады, якая  вып-
рабоў вае нас на трывалась ць, х оча
зьбіць з чыннае дарогі, пасеяць апа-
тыю, а потым пасьмяяцца з нашае ня-
вартас ьці і слабасьці.
А як па-дзеля мяне, дык у дзел у  вы-

барах патрэбен му сова. Пасьля  вы-
бараў  -  в арта памеркавацца,  пад-
весь ці вынік і дзейнасьці “Фронту ”  і
вызначыць далейшыя кіру нкі працы.
Зрэшты,  в ялікіх надзеяў  на зь мены
няма, х оць не пак ідае спадзеў,  што
хто зь сябраў  “Фронту ” адв аюе дэ-
пу тацкае месца.  Знач ных вынікаў
яны не даду ць, але ў  гэтых  вару нках
можна бу дзе канс алідав ацца зь
іншымі дэ пу татамі дэ макратыч ных
паглядаў  і ў твараць дэ пу тацкія каа-
ліцыі,  мець законны дос ту п  да дзяр-
жаў ных с праў,  атрымаць  крых у  ап-
тымізму.  А як у дзелу  ў  в ыбарах ня
браць, то трэба весьці  агітацыю су п-
раць.

Браніслаў Нурчынскі
Сябра БНФ г. Ашмяны

Весьці
агітацыю

А што там за кратамі?

Асу джаны жу рналіст ПАГОНІ Павал
Мажэйка афіцыйна адмовіўся ад у жыцьця
ў дачыненьні да яго зьмяненьня пакарань-
ня на мякчэйшае.

Зьмякчэньне пакараньня ўжываецца да
асуджаных, якія адбылі адну  трэцюю част-
ку  тэрміну і ня маюць парушэньняў.  Такія
асуджаныя адпу скаюцца дахаты на “пап-
раўчыя” працы пад падпіску аб паслу хмя-
ных паводзінах. Праз астатні тэрмін пака-
раньня асу джаныя сядзяць пад наглядам
мясцовае міліцыі і му сяць адлічваць на ка-
рысьць дзяржавы ад 5 да 25 % свайго за-
робку.

- Я лічу, што адлічэньне ад майго зароб-
ку працэнтаў у даход дзяржавы, прыніжае
маю годнасьць, - напісаў Павал Мажэйка ў
сваёй адмове, якую перадаў кіраў ніцтву
Жлобінскай “хіміі”  – Як законлівы грамад-
зянін, я не жадаю плаціць з свайго заробку
грошы, якія пойдуць на ўтрыманьне судо-
вай сыстэмы, што незаконна  засудзіла
мяне.

Тэрмін, калі да Паў ла Мажэйкі магло
быць у жытае зьмякчэньне пакараньня на-
стаў  1-га студзеня. Тады журналіст вусна

адмов іў ся ад яго. Аднак у
канцы с ту дзеня  Юры
Кузьміч, начальнік папраў -
чай у становы адкрытага
тыпу  №1 пры Жлобінскім
РАУС, дзе адбывае пакарань-
не журналіст, папрасіў у Паў-
ла пісьмовай адмовы. Звы-
чайна для кіраў ніцтва хіміі
досыць вуснай адмовы асуд-
жанага, хоць такое бывае
надзвычай рэдка.

-   Я атрымаў ліст ад Бе-

  Пад рэальнай пагрозай закрыцьця стала
адно з сама пасьпяховых мясцовых незалеж-
ных выданьняў Беларусі “Новая газэта Смар-
гоні”.

Трэцяга лютага суддзя Гарадзенскага аблас-
нога гаспадарчага суда Дзьмітры Ламанік
прыняў пастанову пра спыненьне дзейнасьці
індывідуальнага прадпрыманьніка, заснавань-
ніка “Новай газэты Смаргоні” Рамуальда Ула-
на.  Ліквідацыя дзейнасьці індывідуальнага
прадпрыманьніка фактычна азначае закрыць-
цё газэты.

У канцы лютага, пасьля таго, як старшыня
Гарадзенскага абласнога суда адхіліў касацый-
ную скаргу прадпрыманьніка, разьвяз суддзі
Ламаніка ўступіў у моц. Пачала працу адмыс-
ловая камісія, якая мусіць зьліквідаваць дзей-
насьць індывідуальнага прадпрыманьніка да
3-га траўня 2003 году. Апроч гэтага суддзя
пастанавіў спагнаць з Рамуальда Улана 111
тысячаў рублёў на карысьць пазоўніка, Смар-
гонскага райвыканкаму, у якасьці выдаткаў на
дзяржпошліны.

   Рамуальд Улан, аднак, не намераны зда-
вацца. Зараз ён рыхтуе скаргу ў Вярхоўны суд
Беларусі і  ўсяляк намагаецца захаваць газэту.

- Відавочна, што разьвяз  прымаўся на
абласным роўні загадзя. Я разумею ў якіх рэ-
аліях жыву. Але я буду бараніць газэту, - за-
явіў Раман Улан. – Я адказны за  22 чалавекі.
Я мушу нешта прапанаваць гэтым людзям.

У выніку ліквідацыі “Новай газэты Смар-
гоні” страцяць працу 22 чалавекі, 80% зь якіх
жанчыны. Смаргонскі Цэнтар занятасьці мае
вакансіі толькі для мужчын, на жаночую ж
працу ў Цэнтры прэтэндуюць некалькі чала-
век на месца.

Абласны гаспадарчы суд зрабіў вырак пра

“Новая газэта Смаргоні” нішчыцца
спыненьне дзейнасьці індывідуальнага прадпры-
маньніка за  “неаднаразовыя парушэньні зака-
надаўства” паводле арт. 12 “Закону аб прадпры-
маньніцтве” і п. 42.2 “Пастановы Прэзыдэнта аб
дзяржаўным рэгуляваньні”. Падставай сталі тры
пастановы, складзеныя на Рамуальда Ўлана ў

2002 годзе за парушэньне нормаў пажарнай бясь-
пекі, аховы працы і тэхнічнай бясьпекі, а такса-
ма падаткавага заканадаўства.

Адвакат спадара Ўлана, прадстаўнік Менскай
калегіі адвакатаў, Яўген Маліноўскі лічыць пас-
танову суда незаконным.

- Па першае, райвыканкам  ня мае паў-
намоцтваў  на ліквідацыю суб’ектаў гаспада-
раньня, - кажа спадар Маліноўскі. –Парушэньні,
выстаўленыя ў якасьці вінавачваньня, на-
столькі дробныя, што мы лічым іх хутчэй

хібамі, чым парушэньнямі. Больш таго ўсе
яны на дадзены момант  выпраўленыя.

Сам Рамуальд Улан упэўнены, што зьліквіда-
ваўшы ягоную дзейнасьць як індывідуальнага
прадпрыманьніка, райвыканкам такім споса-
бам “расправіўся” зь невыгодным для яго не-
залежным выданьнем, бо аналягічныя шматлі-
кія парушэньні ёсьць у кожнага прадпрымань-
ніка.

- Ня здольныя абараняцца законнымі
мэтадамі, мясцовыя ўлады пачалі контра-
таку на мае намаганьні заснаваць новыя не-
залежныя выданьні -  “Новую Газэту Ашмя-
наў” і “Новую газэту Астраўца”, - кажа Ра-
муальд Улан.

Ажно з 2001 году Смаргонскі райвыканкам
упарта не дае дазволу на ўзгадненьне адрасу
выданьняў, нават пасьля таго, як абласны гапа-
дарчы суд прызнаў дзеяньні райвыканкаму бес-
падстаўнымі. Зь лета 2002 году Рамуальд Улан
распачаў новыя спробы на рэгістрацыю газэ-
таў. Менавіта ў гэты час распачаліся масавыя
праверкі дзейнасьці індывідуальнага прадпры-
маньніка.

Прадстаўніца пазоўніка Ніна Варатнікова так
і не змагла патлумачыць, чаму  райвыканкам
сярод шматлікіх іншых індывідуальных прад-
прыманьнікаў раёну, якія маюць  больш гру-
быя парушэньні заканадаўства, выбраў менав-
іта Ўлана.

Наклад “Новай Газэты Смаргоні”, якая вы-
ходзіць на тры раёны Гарадзенскай вобласьці -
Смаргонскі, Астравецкі і Ашмянскі, - складае
8 тысячаў асобнікаў. Гэта ў чатыры разы пера-
вышае наклад адзінай альтэрнатыўнай газэты
ў Смаргоні “Новы шлях”, заснаваньнікам якой
ёсьць райвыканкам.

  Алеся Сідлярэвіч

Павал Мажэйка адмовіўся ад зьмякчэньня пакараньня

да канца сакавіка.
Рэдактар газэты ПАГОНЯ Мікола Мар-

кевіч, які быў асуджаны да абмежаваньня
волі за паклёп на прэзыдэнта Белару сі ра-
зам з Паўлам Мажэйкам, пагадзіў ся на ўжы-
ваньне да яго змякчэньня пакараньня. Чаць-
вёртага сакав іка паводле пастановы асіпо-
віцкага суда ён быў адпу шчаны дадому, у
Гародню.

     Алеся Сідлярэвіч

ларускай асацыяцыі журна-
лістаў з просьбай вызваліць
Мажэйку. Разам з тым у
“Народнай волі” зьявілася публікацыя, у якой
гаворыцца, што Павал Мажэйка ня хоча, каб
яму зьмянялі пакараньне. Каб не ствараць
глухога тэлефону я сказаў Паўлу даць мне
пісьмовую заяву, - палу мачыў Юры Кузьміч.

Зараз кіраў ніцтва жлобінскай “хіміі” рых-
туе дакумэнты ў суд на ўмоўна-датэрміновае
вызваленьне Паўла Мажэйкі, тэрмін якога
насту піў  першага сакав іка. Пытаньне аб выз-
валеньні Мажэйкі павінна быць разьвязанае

Рамуальд Улан

Павал Мажэйка працуе на тартаку

Апошнім часам слова патрыятызм станов і-
цца пу стым гукам. Частае, зу сім недарэчнае
карыстаньне гэтага тэрміну  зводзіць яго да
фармальнай банальнасьці. Высокае званьне
страціла сваё першаснае значаньне, свой праў-
дзівы зьмест.Таму  трэба вярнуць такое стаў-
леньне да вайскоўцаў, да ваяра, якія заўсёды
былі ўласьцівыя нам, беларусам. Вайсковая
традыцыя кожнай Нацыі, і белару скай у тым
ліку, ёсць адной з найглыбейшых нацыяналь-
ных традыцыяў. У ёй адлюстроўваецца душа
народу, мэнтальнасьць, псыхалёгія ды ўяў-
леньні. У гэтай традыцыі замыкаецца існасьць
беларуса.

Часта даводзіцца чуць словы, быццам, бе-
ларусы мірная, талерантная Нацыя. Ці адпа-
вядае гэта праў дзе? Вялікую ролю ў жыцьці
кожнага народу  адыгрывае вусная народная
творчасьць. А беларускі фальклёр цесна зьвя-
заны зь мілітарнымі аспэктамі. Большасьць
жанраў народнай творчасьці, такія, як казкі,
быліны, ку льтыву юць вайсковы дух і гераізм.
Трэба таксама зазначыць, што гэтыя жанры,
апяваючы героя, адначасна даюць яму дак-
ладную характарыстыку. Усе ведамыя гераі-
чныя міты ды эпасы складаюцца ў адну архе-
тыпову ю схему: герой праходзіць пэўныя
выпрабаваньні, змагаецца зь цёмнымі сіламі,
увасобленымі пачварамі, перамагае іх, чым
ратуе свой народ. Тут у схеме закладзеная і
сфармуляваная найвышняе, праўдзівае пакл-
іканьне ваяра-героя – змагацца з злом дзеля
абароны свайго народу. Гэта і ёсць сьвятая
місія кожнага ваяра.

Нацыяналісты разглядаюць у се сфэры
жыцьця з гледзішча інтарэсаў народу. Зна-
чыць, місія нацыяналіста і пакліканьне ваяра
тоесныя. Ня дзіва, што менавіта нацыяналі-
сты заўсёды прагну лі культываваць у грамад-
зтве дух гераізму. Аддаўна з ваярскай кастай
зьвязваліся найвышэйшыя грамадзкія каштоў-
насьці. Гэтая каста была эталоёнам, прыкла-
дам для ўсяго грамадзтва.

Найлепшым узорам ваярства, шляхетнасьці
ёсьць сярэднявечнае рыцарства. Яно выкрыш-
талізавала тып гарманічнага злучэньня
мілітарнасьці ды арыстакратызму. Жывое па-
чуцьцё гонару ды прынцыпы вайсковай арга-
нізацыі спрычыніліся  ня толькі да ўяўлень-
няў  пра вайсковую дзейнасьць, але і да сты-
лю жыцьця. Стыль жыцьця запраўднага ча-
лавека, воя адпавядае імпэратывам гонару ды
статэчнаці. Гісторыя белару скага народу, яго-
ная доля вельмі моцна залежалі ад наяўнасьці
моцнай вайсковай касты. Калі ў беларусаў зга-
саў ваярскі дух – яны страчвалі дзяржаву, калі
адраджаўся – здабывалі.

Трэба падкрэсьліць асноў ныя прыкметы,
характэрныя для ваярскай касты. Яна заў сё-
ды была арганічнай часткай белару скай элі-
ты, запраў дны ваяр уяў ляўся ня толькі выка-
наўцам свае фу нкцыі, ён быў  носбітам пат-
рыятызму, гераізму, гонару, шляхетнасьці. Бо

ПАТРЫЯТЫЗМ І ВЫХАВАНЬНЕ
пакліканьне ваёўніка не вайна дзеля вайны, а
вайна дзеля ідэалу, дзеля справядлівасьці. Дзе
адпраўны пункт – Нацыя. Нацыя – гэта ар-
ганізм, які надзелены мэтамі, жыцьцём і срод-
камі змаганьня, вышэйшымі за мажлівасьці
індывіда альбо абмежаванае групы. Нацыя –
гэта вялікая сям’я, часткаю якой ёсьць ён сам,
і служэньне якой - яго найвышэйшы абавя-
зак. Існаваньне Нацыі – гэта Божая воля, а
служэньне ёй - служэньне Богу.

Ці пашыраны зараз у Беларусі такі тып? На
вялікі жаль, мы выму шаныя зазначыць, што
не. Дый ня толькі ў Беларусі. У сёньняшнім

матэрыялістычным сьвеце значаньне выхоў-
най функцыі вайсковай ку льтуры неадменна
меншае. Сёньня зусім неабавязкова ўсім муж-
чынам праходзіць выпрабаваньне на му ж-
насьць. Вобраз запраў днага му жчыны ўспры-
маецца скрыў леным. Павялічваецца коль-
касьць мужчынаў з уласьцівасьцямі, якія заў-
сёды лічыліся ганебнымі: маладушнасьць,
страх, ненаважнасьць. Адначасна дэфармуец-
ца ў яўленьне пра статэчнасьць, асабліва ся-
род су часнай моладзі. На фоне яў нага паха-
ладненьня да вайскоўства актуалізуецца ўва-
га да крымінальнага сьвету. За ў ласьцівасьці
запраў днага мужчыны ў спрымаюцца бру-
тальнасьць, вульгарнасьць ды жорсткасьць.
Вобраз ваяра як прыклад зьмяняецца на воб-
раз цынічнага злачынцы альбо гэтак званага
“крутога”.

Такі стан рэчаў трэба радыкальна мяняць.
Выхаваньне новага пакаленьня – адно з ас-
ноў ных нашых заданьняў. Мы ставім за мэту
ня толькі зьмену  грамадзтва. Нацыяналісты
маюць зьмяніць тып су часнага беларуса, вы-
хаваць новы. А калі гаварыць дакладней –
адрадзіць у  Белару сі гераічны ду х вялікіх

прадзедаў. Мы прызвычаіліся пра герояў
толькі чытаць кнігі альбо глядзець фільмы. А
нацыяналізм пакліканы адрадзіць, вярнуць да
жыцьця гераічны тып чалавека ў  сёньняшнім
матэрыялістычным сьвеце. Новы тып, які стаў
бы творцам гісторыі. Тып ваяра сучаснасьці,
рыцара слова і чыну.

Мы разу меем, наколькі важныя гэтыя за-
даньні. Сёньня грамадзтва разьядаюць розныя
хваробы: наркаманія, злачыннасьць, алька-
галізм, разбэшчанасьць. Як атрутныя гадзіны,
яны абвілі здаровае цела беларускай Нацыі.
Як мітычны зьмей-дракон, яны нішчаць су -
часну ю беларускую моладзь. Але су праць
зьмея заўжды выходзіў  герой. Народ чакаў  і
шу каў яго з надзеяй на абарону. І ў усе часы
такі герой знаходзіў ся . Беларускае грамадзт-
ва і сёньня, падсьведама, трывае ў  шуканьні
героя. Грамады патрыятычнага руху павінны,
як манастыры, раскіну цца па ўсёй тэрыторыі
Беларусі, ды папаўняць свае  шэрагі і маца-
ваць сілы. Прыкладам мусяць стаць ордэны
сярэднявечных рыцараў-крыжакоў. Праў да,
даўнейшы манастыр абаронены ад вонкавага
сьвету высокімі му рамі, каб пазбыцца яго
ўплыву. Мы ж кожны дзень трываем пад та-
тальным уплывам сьвету: тэлев ізіі, прэсы,
літаратуры, радыё, эстрады, якія ёсьць срод-
камі замбаваньня чалавека, накідваньня яму
пэўных “каштоўнасьцяў ”.

Як скалы сярод бу рнага  мора, мы, нацыя-
налісты, мусім праціўляцца хаосу, праціў ляц-
ца  халодна і непару шна. Больш таго, патры-
ёты павінны чынна шырыць свой у плыў  на
сьвет.

Спачатку трэба выхаваць пэўны тып чала-
века ў сваіх шэрагах. Пазьней - перанесьці на
ўсё беларускае грамадзтва. І, калі да ўлады
прыйдзе запраўдная нацыянальная эліта, Бе-
ларуская Дзяржава зможа стаць адной з най-
мацнейшых дзяржаў  ня толькі Эўропы, але і
плянэты. Новая нацыянальная эліта ўжо
расьце і мацнее. Недалёкі той час, калі пачне
змагацца за палітычную ўладу. Адно, каб шмат
разоў абдураны народ змог адрозьніць сваю
эліту ад ворагаў, каб зноў паверыў у сябе, у
сваю здатнасьць да вялікіх зьменаў.

Мы верым, што Беларусь  вылечыць свае
грамадзкія хваробы і возьмецца за пераадо-
леньне сусьветнага духовага крызысу. Верым,
што новае тысячагоддзе будзе тысячагоддзем
Беларусі.

Надходзіць час вялікіх ідэяў і вялікіх зьме-
наў. Сучасны матэрыялістычны сьвет ня
здатны выстаяць перад іх сілай. Гістарыч-
ны досьвед паказвае: там, дзе сутыкаліся
вялікія грошы ды вялікія ідэі, заўсёды пе-
рамагалі вялікія ідэі. Мы  носьбіты гэтых
ідэяў. А тая нянавісьць, зь якой ставяцца
да нас ворагі Беларусі, ёсьць найлепшым
довадам нашае правасьці і перамогі.

Янка Жаўняровіч

 У  канцы XIX -  пачатку  XX с тагод-
дзяў, калі ідэі эгалітарызму   яшчэ  не
нарабілі в ялікае шкоды, калі  ў  сьвеце
афіцыйна існавала  рабства, а бальшы-
ня народаў  ня  мелі  палітычнае неза-
лежнасьці,  ку льту рная эліта пільнава-
лася левых ру хаў. Мы сёньня забыва-
емся ,  што Каліноў с кі  быў  «чырв о-
ным», што Багданов іч у су р’ёз захап-
ляў ся  анархізмам, а расейскія сымба-
лісты спрабав алі выдаваць ч асоп іс
разам з бальшав ікамі. Толькі  найглы-
бейшыя філёзафы разу мелі і  правяш-
чалі шкоднас ьць ляв ізны. П рыгнеча-
насьць белару саў  вельмі  доў га шту р-
хала нашу ю э літу  ў  «лявацк ія» аб-
дымкі. Чым гэ та  с кончылася - паказ-
вае гісторыя і Савецкае Белару сі і За-
х одняе.  У   міжв аеннай Поль шч ы
став ілі знак роў насьці  паміж белару -
сам і  каму н іс там -  што яшч э можа
быць  шкадней для  нацыяналь нага
ру ху !   Тым часам каму ністы ру п іліся
не пра Бацькаў шчыну, а пра  Су сьвет-
ну ю Рэвалюцыю.
Так сталася, што ў  Белару сі ў се ідэа-

лёгіі фармаваліся ў  мастацкай літара-
ту ры. С ёньня кожны школьнік  ведае
творчас ьць  Францішка Багу шэв іч а,
які с твараў  в ершы ад імя сялянства,
падп ісваючыс я: Мацей Бурачок, Шы-
мон Рэўка з-пад Барысава. Такая  была
агу льная тэндэнцыя. Як трапна зазна-
чыў  Войслаў  Сав іч- Заблоцкі, калі між
нас хто-небу дзь не мужык, то ён,
каб.. душой  не крывіць, сысьці да ха-
лопства гэтага мае.  Але невялікая
частка  пісьменьнікаў, сам Сав іч-Заб-
лоцкі ды Альгерд Абу хов іч, аднагодак
Багу шэв іча, застаючыся дэмакратамі,
стваралі элітарну ю легенду  Белару сі.
Абу х ов іч падпісв аў  свае творы ня

інакш як  граф Бандынэлі. Ён  перак-

ВАЦЛАЎ ЛАСТОЎСКІ - ПАЛІТЫК ПРАВАГА КРЫЛА
лаў  на белару ску ю мову Пятрарку, Бай-
рана, «Фаў ста» Гётэ. На  жаль, у сё гэта
тады здавалася непатрэбным, заў час-
ным, творы яго  амаль у се загіну лі, а
імя Абу х ов іча, ня толь кі  школьнік і,
нават  настаў нікі ня ведаюць. Міжволі
на язык просяцца словы зь яго  баля-
ды пра Карла XI I:

  К шчасьцю народаў, для іхнай славы,
Агніста біла ў ім сэрца...

   Будзьце ж пракляты, палі Палтавы,
І ты, народаў мардэрца!

А першым, хто перанёс  прав ыя ідэі
ў  палітыку  быў  Вацлаў   Ластоў с кі. Ў
у спамінах Антона Лу цкев іча ёсьць ня
надта зычлівы,  але, як на сёньня, дык
вель мі  с ымпатыч ны ў рывак:  Лас-
тоўскі  ня  бы ў  ані сацы ялістам, ані
рэвалюцыянэрам, дык і ня мог зьліцца
з тым  радыкальны м цячэньнем, якое
ў нас заўсёды было пануючым, і  мар-
наваў свае сілы і бясспрэчныя здоль-
насьці  на няў дзяч ную  ролю  тварца
клерыкальна-кансэрватыўнае партыі
(разам з баронам  Шафнагелем, кня-
зем Сьвятаполк-Мірскім і некаторымі
ксяндзамі),  якая ў нашым руху  была
наперад ас уджаная  на сь мерць.  Дык
толькі  наша тройка: І ван, «Ц ётка»
ды  я  -  і вяла ту така работу ў ду ху
Грамады.

Сьведчаньне Лу цкев іча, пату жніка і,
адначасна, праціў ніка,  Ластоў скага
паказвае наколькі той далёка глядзеў
у  бу ду чыню.  Сёньня мы абодвых ад-
нолькава шану ем. Пра іх тагачасну ю
ў плывов ас ьць  гаворыць цытата зь
ліста Багданов іч а ў  «Н ашу  Ніву »:
Друкуйце заменш дрэн і, заклінаючы
п. Антонія іменем эў ропэізму,  куль-
турнасьці і т.д., а  п.Ластоўскага іме-
нем мадэрнізму і т.д.  Лу цкев іч, бу ду -
чы дзеячам культу рным, эў рапейскага

кшталту,  заставаўся ў  абсягах трады-
цыі, у  граніцах свайго часу. Ластоў скі
тым часам глядзеў  у  бу ду чыню, стара-
ючыся паяднаць, зь нітаваць яе  з на-
цыянальнаю гісторыяй.

Яму  мала надённых пытаньняў  - і ён
стварае нацыянальну ю  ў топію, дзе дае
белару ску ю гістарыясофію: Але ёсьць
народы, як і  паасобны я людзі, прыз-
начаныя быць ня толькі мэсіямі чала-
вецтва,   але і ягоны мі адкупіцелямі.
Яму  мала проста с лоў ніка і  ён  піша
св ой Геніяльны Чарнав ік , ведамы
сёньня як «слоў нік Ластоў скага»,  дзе
прапаноў вае эстэтыку  мовы: Мова пе-
рапоўненая  ч ужаземскімі  с ловамі
зьяў ляецца ізалятарам культуры ад
народных  масаў. Да чаго  б ні даткну -
лася яго ру ка - у сё набывала глыбіню
і рамантычны  арэол. Гэты ду х раман-
тызму, веры ў  незвычайну ю бу ду чыню
Белару сі ,  ён перанёс  і ў  ідэю  БН Р,
прэм’ер-мін істрам якой стаў  у  1919
годзе.

Юры Пацюпа

Другая сталіца БНР

працяг на  с. 16

На пачатак сакав іка 1919 году Гародня апы-
нулася ў атачэньні польскага войска. У гэты час
адбываюцца падзеі, якія на некалькі тыдняў пе-
ратварылі яе ў неафіцыйную сталіцу БНР. Зусім
нядаўна з усіх беларускіх устаноў у горадзе была
толькі школка. І раптам Гародня становіцца ў
цэнтар нацыянальнага руху. Адных толькі бе-
ларускіх арганізацыяў ствараецца каля дзясят-
ку. Больш таго, сюды пераносіць сваю працу
беларускі ўрад, што пазьней дало змогу назваць
Гародню другою пасьля Менску сталіцаю БНР.
 Усё пачалося з таго, што ў  кастрычніку 1918

году да жыцьця прыйшоў новы, трэці, урад БНР
на чале з Антонам Луцкев ічам, які адначасна
спаўняў абавязкі міністра замежных спраў. У
склад ураду ўвайшлі: Аркадзь Смоліч, Аляксан-
дар Цьвікевіч, Васіль Захарка, Лявон Заяц і Язэп
Варонка (апошні неўзабаве заняў месца міністра

беларускіх спраў ў урад-
зе Літвы).

Пасьля заняцьця баль-
шавікамі Менску, урад пе-
раязджае ў Вільню, а ад-
туль, у сярэдзіне сьнежня,
у Гародню.  Адначасна
Рада міністраў БНР пад-
зялілася: А.Цв ікев іч і
А.Смоліч (да якіх пазьней
далучыўся В.Захарка) па
справах грашовай пазыкі
апынуліся ў Украіне, а
А.Луцкевіч і Л.Заяц зас-
таваліся на месцы. 1 лю-
тага 1919 году гарад-
зенскі склад ураду пашы-
рыўся за кошт Кузьмы Ц

Вацлаў Ластоўскі

Камэндатура БНР у Гародні



традыцыя10 мова

Зусім нядаўна ў беларускую мову пачалі вяр-
тацца словы  спадар, гарбата, мытнік, дось-
вед, спакмень. Установы, дзе  вучацца, з вучэб-
ных ператварыліся ў навучальныя. Але нядоў-
га мы  гэтаму радаваліся. Усё старое неўзабаве
аднавілася: і дзьвюхмоўе,  і беларусаедзтва. А
навучаньне зноў стала вучобаю. Прыкладам, у
1998 годзе выходзяць два падручнікі «Белару-
сазнаўства» (у тым  ліку пад рэдакцыяй цяпе-
рашняга міністра адукацыі), якія названыя
навучальныя, а ўжо ў 2000 годзе дапаможнік з
тае ж дысцыпліны  пераменаны ў вучэбны. Ча-
самі першае слова катэгарычна  адпрэчваецца,
а апошняе проста сілком уводзіцца, хоць у слоў-
ніках  яно стаіць толькі на другім месцы. З гэ-
тае нагоды хацелася б  зрабіць невялічкі экс-
курс у гісторыю.

Ня трэба быць лішне здагадлівым, каб даў-
мецца, што вучоба,  вучэбны паходзяць ад ра-
сейскіх учёба, учебный. Але мала хто  ведае,
што нават у расейскай літаратурнай мове гэ-
тыя словы  навікі. Яшчэ на пачатку XX стагод-
дзя учёба спатыкалася даволі  рэдка, часьцей
ужывалі слова учение. А стала зьявілася яно ў
другой палове XIX стагоддзя ў пісьменьнікаў
народніцкага кірунку.  Прыкладам, А.Лявітаў
пісаў: Терпеливо сидели в учительских избах  и
беспрекословно занимались, как это характер-
но названо сельским  народом, учёбой. Даты-
чыла слова менавіта сельскіх школаў. Праўда,
яшчэ ў XVIII стагоддзі учёба прамільгнула як
найменьне вайсковае  муштры. Аднак нават
У.Даль не адносіць яго да літаратурных.

Толькі пры бальшавікох учёба канчальна
ўвайшла ў норму і ў  акадэмічныя слоўнікі.
Праз такое раптоўнае пашырэньне слова гэтае
адразу ж зьбюракратызавалася, набыло адцень-
не казённасьці,  афіцыёзнасьці. У пэўным сэн-
се яго можна аднесьці да  «саветызмаў», побач
з калгасам і сялькорам. Нездарма цяпер вучоба
так даспадобы прышлася тутэйшым бюракра-
там.

Зьяўленьне гэтай адзінкі ў расейскай літа-
ратуры невыпадковае  і ляжыць ў агульным
рэчышчы «расеізацыі» расейскае мовы.  Народ-
нае, «мужыцкае» слова учёба перамагло цар-
коўнаславянскае  учение. Апошняе адышло ў
абсягі кніжнага стылю. Расейцы вельмі  доўга
як літаратурнаю карысталіся менавіта царкоў-
наславянскаю  моваю. Ангельскі пасол В.Лу-
дольф у XVII стагоддзі пісаў, дзей там  без сла-
вянскае мовы «нельга ні пісаць, ні разважаць у
пытаньнях  навукі і асьветы». Ён спадзяваўся,
што расейцы «з прыкладу іншых  народаў бу-
дуць старацца распрацоўваць сваю ўласную
мову і  выдаваць на ёй добрыя кнігі», таму
ўклаў першую расейскую  граматыку.

Тым часам беларуская літаратурная мова на
колькі стагоддзяў  апераджала расейскую. І ў
беларуска-царкоўнаславянскім слоўніку  «Сіно-
німа славенароская» ХVII cт. на нашую тэму
можна сустрэць артыкулы:  навука - наказа-
ніе, поощреніе, уставъ, ученіе, догматъ, поуче-
ніе,  указаніе, устроеніе, веленіе; наўчаю - по-
учаю, вразумляю,  оглашаю; наўчэньне - учи-
тельство; наўчаюся - навыкаю, познаваю,
разсмотряю; навукі пачатак - оглашеніе; ву-
чыцель - учитель,  наказатель; вучоны - ис-
кусный, научонъ; вучу - учу, поучаю,  руковод-
ствую; вучуся - навыцаю. Раньняе разьвіцьцё
беларускае  літаратурнае мовы спрычынілася
да таго, што дагэтуль істотнае   розьніцы паміж

НАВУКА, НАВУЧАНЬНЕ, НАВУЧАЛЬНЫ
народнымі і
к н і ж ны м і
с л о в а м і
няма.

П раўд а,
бел аруская
мова склад-
валася ў
моўным хаў-
русе Рэчы
Паспалітае,
цесна к ан-
тактуючы з
польскаю. І
цяпер даволі
н яп ро ст а
вы л учы ц ь
д о л ю
пол ьск ую,
беларускую
ды ўкраінс-
кую ў гэтых  супольных набытках. Беларускія
словы з польскім вымаўленьнем  наўчаць, на-
ўчаньне, наўчоны структурна амаль нічым ня
розьняцца  ад чыста беларускіх навучаць, наву-
чаньне. Дарэчы, з тае пары  паланізмы ў сыстэ-
ме беларускае мовы выконваюць тую самую
ролю  кніжных слоў, носьбітаў высокага сты-
лю, што ў расейскай мове  балгарызмы (ста-
раславянская мова грунтуецца на старабалгар-
скай).

На мяжы XIX - XX стагоддзяў беларуская
мова, як і расейская,  шырачы асьвету, удаклад-
няла адпаведную тэрміналёгію. Адышлі ў  гісто-
рыю паланізмы вучыцель, вучыцелка з суфіксам
-цель,  характэрным для польскае, ды расейс-
кае, мовы, але нехарактэрным  для беларускае.
В.Ластоўскі зафіксаваў на Магілёўшчыне на-
роднае  слова вукар. Праўда, яно не прыжыло-
ся, а вырабіліся новыя, сёньня  ўсім ведамыя,
настаўнік, настаўніца. І, хоць структурна яны
чыста  беларускія, але паўсталі, відаць, не без
расейскага ўплыву, бо на  мяжы стагоддзяў ад-
накаранёвым расейскім словам адпавядалі зусім
іншыя беларускія: наставлять - навучаць; на-
ставление - навука;  наставительный - навуч-
ны, прыкладам: Рабін дык вельмі навучны.

Супраць настаўніка сёньня няма чаго запя-
рэчыць. А вось ад  дзеяслова настаўнічаць ха-
целася б адраіць чытача. Расейскаму  фарман-
ту -ничать (сплетничать, мошенничать), гэ-
таксама, як і  царкоўнаславянскаму -ствовать
(философствовать, нищенствовать)  адпавя-
дае беларускі -аваць (жабраваць, махляваць) і
да т.п. А ў  гэтым разе лепш казаць навучаць.
Радок І.Шклярэўскага: Мой друг  учительство-
вал в Дрисе - можна перакласьці: Мой сябра
навучаў у  Дрысе. А слова вукар, па-мойму, так-
сам а яшчэ спатрэбіцц а нам у  значаньні
“носьбіт пэўных ідэяў”. Такія людзі як Кірыл і
Мятод,  Маркс і Энгельс, Канфуцы - менавіта
вукары, а не настаўнікі.

У савецкія часы, калі апрача слоў вучань,
вучаніца (на  Смаленшчыне навучань) спатрэб-
іліся больш абагульненыя тэрміны  (расейскія
учащийся, учащаяся), П.Глебка прыдумаў най-
меньні  навучэнец, навучэнка. Пазьней гэтая
словаўтваральная мадэль стала  шырыцца і зья-
віліся вайсковец, выступовец, навуковец. Праў-
да,  апошняе слова ня можа дарэшты замяніць
даўнейшае вучоны. У тых  выпадках, калі трэ-
ба ня проста абазначыць прафэсію “навуковы

работнік”, але выказаць пад тое глыбокую па-
вагу - трэба ўсё ж  казаць вучоны.

Беларуская сыстэма паняткаў, утвораных ад
дзеясловаў вучыць,  навучаць, наўчаць, вельмі
стройная і прыгожая. Найперш гэта самыя  дзе-
ясловы, потым - спакменьнікі дзеяньня: вучэнь-
не, навучаньне,  навучэньне, наўчаньне, наўчэнь-
не, за імі - зборная зьява: навука,  а тады - рэш-
та слоў. Дарэчы, расейска-славянскае учение
толькі  вонкава падобнае да беларускага вучэнь-
не. Насамрэч яно бліжэй  паводле сэнсу да бе-
ларускага навука, абазначае ня дзеяньне, а  хут-
чэй зьяву, як і іншыя спакменьнікі на -ение.
Апрача таго слова  навука пакрывае расейскія
аднакаранёвыя словы учёба, обучение,  поуче-
ние, наука.

Кожны, хто тонка адчувае беларускую мову -
ведае, якое  асаблівае месца ў гэтай сыстэме
адводзіцца тэрміну навука, ён   становіць са-
бою цэлую гіерархію сэнсаў: 1) “сыстэма ведаў
пра  сьвет”; 2) “сыстэма пэўных ідэяў”; 3) “цар-
коўная казань,  прамова”; 4) “набор школьных
дысцыплінаў”; 5) “сама зьява  навучаньня”; 6)
“настаўленьне, парада”; 7) “павучальнае  зда-
рэньне” і г.д. Ня дзіва, што для беларуса навука
гучыць  сакавіта і смачна. Таму, хто выхаваны ў
расейскай мове, няпроста  звучыцца да шматз-
начнасьці слова - даводзіцца абычас зьвяртац-
ца  да маластраўных пазычаньняў.

Каб нагадаць патрэбныя кантэксты - прыта-
чу асоб ныя вытры мкі  з  двух адпавед ных
разьдзелаў «Новае зямлі» Я.Коласа: Ўжо вучаць
дзеці ў школцы людзі; Пара б і нашым за наву-
ку...; А хлопец  спрытны да навукі; А будзе йсьці
навука туга, Падгоніць бацькава  папруга!;
Сышлі з навукі на другое: Зайшла іх гутарка
аб тое; - А  па сьняданьні - за навуку! І не ча-
каць мне на пануку; Але навука  аказалась Ня
гэтак страшна, як здавалась; Наадварот:
тады ты -  дока, Ў навуцы пойдзеш ты далёка
і г.д. Праўда, тут у паэме Колас  двойчы адхілі-
ўся ад нормы і ўжыў нейкае вучэба, але гэта
хутчэй  перакручаны русіцызм, які характары-
зуе тагачасную моўную  сытуацыю. Паводле
«Народнага словаўтварэньня» П.Сьцяцко суфі-
ксы  -оба, -эба ў беларускай мове рэгіянальныя
непрадукцыйныя. І,  нарэшце, дадамо яшчэ тое,
што пры дзеяслове навучацца  дапаўненьне ста-
віцца не ў давальным склоне, як па-расейску, а
ў  родным: не «чаму» навучацца, а чаго.

Каб зрабіць азначаныя парады практычнымі,

ніжэй прылучаецца  слоўнічак. У ім, апрача
іншага, падаецца артыкул урок. Гэта  таксама
даволі заблытаная тэма. У расейскім значаньні
данае слова  не трапляецца амаль што ні ў вод-
най славянскай мове. Па-беларуску  урокам на-
зываюць сурок, што па-расейсу, сглаз. Мяркую,
настаўнікі  не зьбіраюцца нікога ні ўракаць ні
сурочыць.

наука ж . навука ж .
наукообразный навукаваты
научать  незак. уст., прост. наўчаць
науч ить зак. навучы ць; уст.наўчы ць;

мног. панавучваць; панаўчаць
обучать  зак . вучы ць, навучаць
обучение с. 1. навук а ж. ; 2.  (проц ес)  ву-

чэньне с. , навучаньне с. ; зак.  навучэньне с.
обучить  зак . навучыць; вывучыць
урок м. 1. (учебный час) гадзі на ж. ; (лек-

ция)  лекцыя ж.; (з анятие) ед.  занят ак  м.;
собир., мн. заняткі ; брать  ~и  браць гадз і-
ны; 2.  (задание) зад аньне с.; собир. навука
ж. ; уч ить  ~и  рабіц ь навук у;  4.  перен. на-
вука ж.; (только об отрицательном) навуч-
ка ж. ;  хороший ~ доб рая навука; задать ~
даць навучку; 5. уст. (срок)  умова ж. ; днев-
ной ~ дзённая ўмова

уч ащаяся  ж. навучэнка ж .
уч ащий м. 1. навучаньнік  м. ; 2.  прич. як і

(што) вучыць
уч ащийся  м. 1. сущ. навучэнец м. ;  2.

прич. які  (што)  вучы цца
уч ёба ж. навучаньне с.; навука ж.
уч ебн ик  м. 1. падручнік  м. ; 2.  перен. на-

вучальні к м. ; ~ жизни   навучальнік жыцьця

учебный 1. (связанный с обучением) на-
вучал ьны; 2. (тренировочный)   вучэльны ; ~
площадка вучэльная пляцоўка

уч ение с. 1. (обучение)  навука ж. ; быть
в ~ии  вучыц ца, отдать в ~  адд аць у наву-
ку; 2.  (совокупность основных полож ений)
вучэнст ва  с. , навука ж. ; ~ церкви  вучэн-
ст ва (навук а) ц арк вы; 3.  воен.  вучэньне с.;
4.  (процесс)  незак. навучаньне с. , наўчань-
не с. ,  вучэньне с. ; зак. навучэньне с. , на-
ўчэньне с.

уч еник  м. вучань м.
уч еница м. вучаніца ж.
уч енический  вучнёўскі
ученичество  с. вучнёўства с.
уч ёный 1. прил. (знающ ий)  вучаны , ву-

чоны; уст. наўчоны; 2. прил.  (обученный)
вучаны, вучоны, навучаны; 3. прил. ( науч-
ный)  навуковы; 4. сущ . м. навуковец м. ; на-

вукоўка ж. ; высок. вучоны  м. ; вучоная ж. ;
уст. наўчоны  м. ; наўчоная ж.

уч илище с. вучэл ьня ж.
уч илищный вучэльны
учитель  м. 1. (преподаватель) настаўнік

м. ; 2.  (глава учения)  вукар  м. ; вукарка ж.
уч ительн ица ж. настаўніца ж.
уч ительский  1. настаўні цкі ; 2.  перен.

(поучающ ий)  навучл івы , навучны,  настаў-
ны , вукарскі

учительство 1. собир. настаўніцтва с. ; 2.
(действие)  наўчэньне с.

уч ительствовать  незак. навучаць; уст.
наўчаць

уч ить  незак. вучы ць, навучац ь, наўчаць
учиться  незак. вучыц ца (чаго); навучац-

ца (чаго); наўчацца (чаго)

Юры Пацюпа

Расказвалі мне, што некалі настаў нік
быў  паважанай асобаю ў грамадзтве. А
за што паважалі? За аду каванасьць, за
выхаванасьць, за інтэлігентнасьць. Гляд-
жу на сваіх калег-настаўнікаў  і дзіву  да-
юся: у се з вышэйшай аду кацыяй, з асоб-
нымі выняткамі маюць уяву пра этычныя
нормы і этыкет. Дый дырэктар на кож-
най чарговай нарадзе не праміне   нага-
даць, што “вы ж  у с е людзі, прабачце,
інтэлігентныя” . А павагі ў  грамадзтве

няма! Разважаючы над гэтым, прыходжу
да высновы, што ня могу ць нас паважаць,
як раней, ні бацькі, ні ву чні, ні хто іншы,
бо мы самыя сабе не паважаем. І няма
чаго скардзіцца на дрэнную сыстэму, ад-
міністрацыю і г.д, бо вельмі  шмат чаго
залежыць і ад нас, нашых меркаваньняў
і выбару.

     Не магу ня ў спомніць апошняе  гуч-
нае падзеі — ву чэньня ў  школе новага
гімну. Ня маю нічога су праць таго, каб
дзеці ведалі гімн сваёй краіны, але хачу,
каб ў  аснову гэтага веданьня пакладала-
ся пачу цьцё прыналежнасьці да гэтае
краіны. Пачалося ўсё з нему драгелістага
загаду пра выву чэньне гімну ву чнямі ма-
лодшых кляс аў  на занятках му зык і, а
ву чнямі старэйшых клясаў  — на занят-
ках белару скае літарату ры. І паляцелі з
у сіх школьных паверхаў  знаёмыя гу кі за-
бытае мэлёдыі. Але незвычайнасьць на-
шае сыстэмы ў  тым, што ў  сваім маразме
яна знаходзіць у сё новыя і новыя адгалі-
наваньні. І таму ў сім іншым настаў нікам-
прадметнікам, згодна з тым жа загадам,
прапаноў валася пачынаць кожную пер-
шу ю гадзіну  кожнага новага працоў нага
дня з прачытваньня разам зь дзецьмі слоў
гімну. Уяў ляю сыту ацыю: “ Сёньня на
занятках мы пазнаёмімся з асноў нымі
кіру нкамі эвалюцыі жывых сыстэмаў.

Дзеля таго, каб давесьці, што гэтая эва-
люцыя адбываецца і мы - яе вяршыня,
давайце ў се разам засьпявайма гімн”.
Ідыятызм! Ня ведаю, колькі настаў нікаў
выканала гэты загад, але задаюся пытань-
нем, каго мы выхоўваем і што дазваляем
з сабой рабіць. Упэў неная толькі ў тым,
што патрыятычнага духу  ў  нашых наву -
чэнцаў не дадалося, а вось новая тэма для
таго, каб пасьцябацца ёсьць (між іншым
і з тых самых настаўнікаў ).

     Гутарачы пра гэта з калегамі, часта
чу ю  ў  адказ, што мы адныя нічога ня
зробім, што аспрэчваць нешта там ня мае
сэнсу, што такі ў жо ў  нас лёс. І любяць
у се расказваць пра спакойнае і забясьпе-
чанае жыцьцё заходніх настаў нікаў  і не
разу меюць такой простай рэчы, што, каб
мець нешта большае, с пачатку  трэба
быць  нечым большым. Ус памінаюцца
словы з “Ладдзі Роспачы” майго ў любё-
нага Ул.Караткев іча: “Рабі нечаканае,
рабі, як не бывае, рабі, як ня робіць ніхто,
— і тады ты пераможаш. Нават калі ты
слабы, як камар пасярод варожага мора.
Таму  што толькі ду рні разважаюць заў -
сёды па прав ілах здаровага сэнсу. Таму
што чалавек толькі тады чалавек, калі ён
дзёрзка рве панылае наканаваньне і плюе
на “спрадвечны” закон”.

Вольга Ахрук

«Рэанімова», №1, 1989

Пра тое, як мы гімн вучылі

 З старшынём першаснай арганізацыі
Незалежнага прафсаюзу  работнікаў ад-
крытага акцыянэрнага таварыства
“Гродна Азот” Сяргеем Антусевічам гу-
тарыць наш карэспандэнт.

- Сяргей , якімі кло патамі
жыве «пярвічка»?

-Сябры нашага прафсаюзу  ёсьць
у 30 вытворчых падразьдзяленьнях
прадпрыемства. Усяго ў «пярв іч-
цы» зараз каля 900 чалавек. Дас-
таткова магу тная су полка ў цэху
“Аміяк-3”. Ту т 70 % сьпіскавай
колькасьці працаўнікоў, каля 130
чалавек, - сябры  прафсаюзу. І  мы
імкнемся, каб у гэтым цэху, як і ў
іншых ,  людзі атрымвалі болей
інфармацыі пра нашу ю працу,
лепш ведалі свае  працоў ныя пра-
вы.

- У чым галоўная асаблівасьць
пазыцыі Незалежнага прафсаю-
зу?  Чым розьніцца ён, прыкла-
дам,  ад  Белхімпрафсаюзу?

- У нас у  Стату це запісана, што
сябрам Незалежнага прафсаюзу  ня
можа быць найманьнік, той жа
генэральны дырэктар. Гэта прын-
цыповы момант. У найманьніка
зусім іншыя заданьні і праблемы. Мы зна-
ходзімся  па іншы бок барыкадаў, баронім
правы наёмных работнікаў. Хоць у  нас
ёсьць інжынэрна-тэ хнічныя работнікі,
намесьнікі кіраўнікоў  цэхаў. Але яны вы-
расьлі па слу жбе, зрабілі кар`еру   тады,
калі ў жо былі ў  Незалежным прафсаюзе.

Для найманьніка галоў нае - атрымаць
прыбытак, а для нас - прадаць рабочу ю
сілу, свае веды, сваю кваліфікацыю. Мы -
апанэнты адміністрацыі. Лічу, што да кан-
ца трэба бараніць пазыцыі працоў нага
чалавека. Таму што яму абараніць свае

Сяргей Антусевіч: “Мы - канструктыўныя
апанэнты адміністрацыі”

правы, свае інтарэсы ку ды складаней.  І
ту т прафсаюз пав інен выконваць свае  аба-
рончыя фу нкцыі.

-Што ўдалося зрабіць «пярвічцы»
апошнім часам?

- У нас дзеіць асобная калектыўная да-
мова. Я адразу мушу  сказаць, што ён ня
вельмі моцна розьніцца ад калектыў най
дамовы Белхімпрафсаюзу. Але ёсьць не-
каторыя палажэньні, якія тракту юцца па-
іншаму.  Зараз мы актыў на працу ем над
пакладаньнем новай калектыў най дамовы.
Праект намі ўжо падрыхтаваны.

-Сёньня акцыянаваньне найболей хва-
люе ўсіх, хто працуе на прадпрыемстве
“Гродна Азот”...Найперш, непакояць
пэрспэктывы, ці захаваюцца працоўныя
месцы, сацыяльная сфэра. Другое: аб-
вешчаны продаж акцыяў работнікам
адкрытага акцыянэрнага таварыства
толькі за наяўныя грошы, а не за чэкі
“Маёмасьць”.

- У людзей вельмі нэгатыў ная ацэна,

нэгатыў ная рэакцыя на гэта. Год таму  ў
нас прайшла  канфэрэнцыя, дзе шмат
абяцаньняў было, запэўненьняў. Тады ка-
залі, што і чэкі можна будзе скарыстаць.
Людзі пісалі заявы. Многія з хімікаў  пе-
рааформілі чэкі “Маёмасьць”  сваякоў  на
сваё імя, каб мець мажлівасьць  набыць
акцыі адкрытага акцыянэрнага таварыства
“Гродна Азот”. Прадпрыемства, у  якое
ў клалі свае сілы, веды, і здароў е ўрэшце.
У канцы леташняга лістападу  зьяв ілася
пастанова калегіі Мінэканомікі РБ, якое
абвесьціла, што абмену  чэкаў  на акцыі ня

будзе. Пасьля гэтага ў лады нейкі час ча-
калі рэакцыі людзей, нейкага сацыяльна-
га выбуху, незадавальненьня.  Не атрымаў-
шы нейкай рэакцыі  нецыв ілізаванай,
вярхі су пакоіліся.  А людзі яшчэ раз пера-
каналіся, што значыць верыць абяцань-
ням.  Як мы дзеілі далей? Пасьля пісьмо-
вага адказу  з Мінэканомікі, які мы атры-
малі на наш запыт, Выканаў чае бюро Не-
залежнага прафсаюзу намеркавала зьвяр-
нуцца ў  Беларускі Кангрэс дэмакратыч-
ных прафсаюзаў з просьбай ініцыяваць ад
імя Кангрэсу  разгляд гэтага пытаньня ў
Канстыту цыйным Судзе Рэспу блікі Бела-
ру сь. А ў вогу ле, кожны дзень у  нашай
«пярв ічцы» даводзіцца разьвязваць самыя
розныя пытаньні.

- А што  будзе з сацыяльнай сфэрай
прадпрыемства?

- На жаль, ні работнікаў  ААТ “Гродна
Азот”, ні наш прафсаюз ніхто не запытаў -
ся.  Не запытаўся, што рабіць з сацыяль-
нымі аб`ектамі. Пастанова прымаецца не

на заводзе. А ў  аблвыканкаме,
Савеце Міністраў. І спу скаецца
зьверху  як нарматыўны даку мант,
які ўсе абавязаныя выконваць. На
нашыя зв ароты атрымваем
адпіскі і ня болей. Так было і зь
дзіцячымі садкамі, і з Палацам
ку льту ры. Тое, што зараз заста-
лося на балянсе прадпрыемства,
застаецца толькі таму, што горад
ня мае грошай, каб узяць заводзкі
сацку льтбыт на сваё ў трыманьне.

- Якая зараз сітуацыя на
прадпрыемстве? Праца ёсьць?

- Праца ту т будзе заўсёды. Што
да дзённых службаў, рамонтнага
пэрсаналу... Непакоіць тое, што
вытворчыя магу тнасьці зноша-
ныя. Ёсьць цэхі, якія працу юць
па 30 гадоў  і болей. Мэтал у жо
ня вытрымвае. Патрэбныя знач-
ныя інвэстыцыі. Але наколькі мы
бачым, пэў нага інвэстара пакуль
што няма. Называліся расейскія
кампаніі, што гатовыя ў класьці
грошы. Ня так даў но прыязджалі

прадстаў нікі  “Ітэры”, наколькі я ведаю.
Але больш дэталёвай інфармацыі няма.
Яна строга канфідэнцыйная.

-Што яшчэ Вы хацелі сказаць пра
дзейнасьць Незалежнага прафсаюзу?

- Яшчэ раз хачу падкрэсьліць, што  наш
прафсаюз - абаронца простых рабочых.
Мы чынім людзям юрыдычну ю дапамо-
гу. Цалком валодаем нарматыў на-права-
вой базай белару скага заканадаў ства.  І
няма ніякіх праблем, каб дапамагчы, у
самых розных праблемах.

Раман Паўлаў

Сяргей Антусевіч

У гэтым нумары “Свой Лад” пачынае друкаваць падарожныя нататкі Алеся Кроя, які нядаўна вярнуўся ў Гародню
пасьля сямімесяцавых вандровак па Эўрапейскіх прасторах. Першы аповяд пра сама заходнюю краіну кантынэнту
- Партугалію і яе мігрантаў.

   Адзін фотажу рналіст з Салігорску, зь
якім давялося харчавацца ў “дармоў цы”
Ліжбоа (Лісабону ) назваў 10-мільённу ю
Партугалію, якая больш як у  два разы сас-
тупае Белару сі, “райскай краінай”. І праў -
да, праехаўшы на аў тобусе праз раўнінныя
і горныя мясьціны сямі краінаў  Эў ропы,
моцна ў ражвае нейкі непаўторны краявід
Партугаліі, які пачынаецца амаль адразу
пасьля Гішпанскай у моў най мяжы. Ў
апошнюю ноч паезду  (6 ліпеня 2002 году )
мы добра зьмерзьлі (уявеце сабе, летам у
Гішпаніі! Тэмпэрату ра зьніжаецца ноччу да
10 градусаў  паводле Цэльсія, а то і менш,
партугалец-кіроўца аўтобусу ўмкну ў кан-
дыцыянэр, які ў  салён гнаў  холад). Але
цікавасьці да назіраньняў ня страцілі. На
поў начы Партугаліі глядзелі на ў звышшы
і нізіны з тысячамі вялікіх і малых камен-
ных глыбаў, расьліннасьці было няшмат, бо
настаў летні засу шлівы пэрыяд, таму  гэты
краявід глядзеў ся як іншаплянэтны. Краі-
на прадзімаецца вільготным прахалодным
паветрам Атлянтыкі. Сярэдняя тэмпэрату-
ра летам - каля 20-і градусаў, праўда, уд-
зень дасягае і 40-ка. Увечары тэмпэрату ра
спадае, і жыхары апранаюцца цяплей. У ся-
рэдзіне восені пачынаецца вільготны пэры-
яд, калі іду ць дажджы. Ён можа цягну цца і
ўзімку і ўвесну, асабліва ў  гарах. Бываюць
моцныя паводкі, нават з ахвярамі. Летам
некалькі месяцаў  засу шлівы пэрыяд, таму
гаспадаркам патрэбна шмат вады. Ту т вы-
рошчваюць вінаград, зерневыя, бульбу,
масьліны, цытру савыя. Зьбіраюць па два
ў раджаі ў  год. На ўскрайку Ліжбоа, на не-
вялікіх агародах ля катэджаў, у бачыш
в інаград, сьлівы, мандарыны, апэльсіны,
аліў кі, яблыкі, гру шы і нават бананы.
   Кліматычныя ў мовы такія, што, здаец-

ца, пачынае дыхаць кожная клетка твайго
цела, багата беларусаў, нібы на добрым
курорце, пазбыліся тут розных хваробаў.
Дадайце яшчэ су хое партугальскае віно,
якое чысьціць арганізм ад шлякаў. Гэта ж
адсюль пайшлі такія су сьветна знакамітыя
маркі вінаў, як партвэйн (ад  Порту ), мадэ-
ра (ад Мадэйра).
   Партугалія - адна з найбяднейшых краі-

наў Эў разьвязу, у які ў ходзіць з 1986 году.
Давялося сустрэць шмат сьвістуноў  (а як
ведама, хто сьв ішча - той грошай ня мае).
Сёньня тут багата су часных дарог і новых
аўтамабіляў, чатыры лініі мэтрапалітэну, а
яшчэ 20 гадоў  таму, жыхары сталіцы чась-
цяком езьдзілі на аслох. Ў апошнія гады
Эўразьвяз стаў даваць меней грошай на
падтрым эканомікі, таму былі “замарожа-
ныя” многія будавальныя пляцоўкі. Тыся-
чы мігрантаў  сталі незапатрабаваныя.
Шмат іх ад я̀зджае, а новыя ня страчваюць
надзеі і шукаюць працы. Гэта датычыць

афрыканцаў, азіятаў, а таксама выхадцаў  з
Украіны, Малдовы, значна менш зь Бела-
русі, Балтыі, Расеі. Малдаванам і ў краін-
цам лягчэй інтагравацца ў  ту тэйшае гра-
мадзтва, бо ў першых мова належыць да
раманскай гру пы, а ў  дру гіх апошнім ча-
сам створаныя стру ктуры падтрыму, якія
многім дапамагаюць. Бальшыня ўкраінцаў
гавораць па-расейску, у Ліжбоа выходзіць

царкве ў  час сьпякотнага дня вельмі лёгка
дыхаецца. Справа і зьлева ад алтара ў краі-
нскія сьцягі, ручнікі, кветкі. Украінцы, якія
гавораць на сваёй мове, добра разумеюць і
па-белару ску. На дошцы аб’яў  в ісяць па-
перы пра шу каньне працы і жытла, баль-
шыня зь іх па-ўкраінску.  Ліжбоа наведваў
Леанід Кучма, дзякаваў  кіраў ніком Парту-
галіі, што далі прыту лак і работу  многім
яго су айчыньнікам. На цэнтральным пля-
цы сталіцы выступаў  легендарны рок-гурт
“ВВ”. Прыязджаюць іншыя ў краінскія
зоркі эстрады, мастакі.

   Зь іншых канфэсіяў вельмі актыўныя
мармоны і Сьведкі Яговы. Мармоны пас-
лугоў ваюцца ангельскай і парту гальскай
мовамі, Сьведкі Яговы стварылі дзьве вял-
ікія расейскамоў ныя су полкі. Цікава, што
туды прыходзяць, апрача былых “саюзьні-
каў”, азіяты і афрыканцы, што некалі ву -
чыліся ў  СССР. У су полцы на Pontinhi
зьбіраецца да 65-70 чалавек. Кіраўнікі згу р-
таваньня - пераважна ў краінцы, ёсьць пара
афрыканцаў. Літарату ра дру ку ецца па-ра-
сейску, меншая частка па-ўкраінску.

   У мігрантаў  з былога СССР, мякка ска-
жам, ня вельмі добрая рэпутацыя, бо шмат
пьюць, б’юцца, хутка пераходзяць ад ад-
наго найманьніка да дру гога, калі знаход-
зяць выгаднейшыя ўмовы. Увечары “са-
юзьніка” лёгка пазнаць па характэрным
хістаньні.

   Каля станцыі мэтро Campo Grande
ёсьць месца, дзе можна “зьняцца” на пра-
цу. Чарнаску рых ту т звычайна значна бо-
лей, паходзяць яны з былых партугальскіх
калёніяў  - Мазамбіку і Анголы, іншых. Яны
добра валодаюць партугальскай мовай,
амаль, як беларусы расейскай. Выхадцам з
СССР з моў нае прычыны цяжэй дамов іц-
ца з найманьнікамі-патронамі. Чарнаску -
рых у краіне ў жо сотні тысячаў. На поў на-
чы іх менш. У раёнах кампактнага пра-
жыцьця афрыканцаў вышэйшая злачын-
насьць. Ня ведаючы сталіцы, можна пат-
рапіць у нэгрыцянскі раён, дзе нават днём
могуць “пачысьціць” кішэні. Многія з аф-
рыканцаў даволі нахабныя, але ня надта
сьмелыя, калі іх не баяцца. Прыкладам,
адзін хлопец з Гародні счапіў ся зь не-
калькімі чарнаскурымі. Калі адзін зь іх “ат-
рымаў  сваё”, іншыя не адважыліся лезьці
ў  бойку. Шмат панаехала і  брыдоты, якая
“пасе” вакзалы, найманьнікаў.

Драбнейшыя бандыты задавольваюцца
меншым - крадзеньнем грошай, ці мабіль-
ніка з кішэні. Сярод патронаў -найманьні-
каў трапляюцца несумленныя, якія любяць
“кідаць” людзей, не заплаціў шы за працу.

   Адзін з нашых белару саў сёньня сам
стаў  найманьнікам. Некаторыя зь бела-
рускіх жанчын працу юць у  расейскамоў -

чатыры расейскамоўныя газэты, якія паў -
сталі за два з паловай гадоў.  У газэце “Сло-
ва” ў сё большыя пазыцыі займае ўкраінс-
кая мова, тут дру куецца, праўда, па-расей-
ску, і праў дзівая інфармацыя пра Беларусь.
Ў іншых выданьнях адчу вальны ў плыў
партыі ўлады Масквы. Пра Беларусь пада-
ецца толькі рафінаваная, праз крамлёўскую
прызму, інфармацыя. Чыста ў краінскіх ці
малдаўскіх газэт паку ль што няма. Расея,
у дадатак да мясцовых, завозіць свае “цэн-
тральныя” выданьні. Цана газэтаў  каля
аднаго эўра, таму большасьць эканамічных
мігрантаў лепш купяць літар су хога в інаг-
раднага віна, якое здымае стрэс.

   На поў начы краіны - ведамае месца
Фаціма, дзе некалі тром пасту шком зьяві-
лася Маці Божая. Амаль у се партугальцы
каталікі. У касьцёле Ліжбоа ля станцыі
мэтро Arroes праводзяцца ў пэў ны час на-
бажэнствы і для ўкраінскіх грэка-каталікоў.
Трохі далей па вуліцы ёсьць невялікая, у
сярэдзіне збольшага адрэстаўраваная, у к-
раінская ў ніяцкая царква. Людзей у ёй на
набажэнствы зьбіраецца няшмат, затое гэта
месца для парадаў  з пробашчам, месца су-
стрэч дзеля шуканьняў  працы, дзе “свата-
юць” беспрацоў ных з найманьнікамі. У

Алесь Крой на сама заходнім пункце
кантынэнту

ных выданьнях. У сту дэнцкім горадзе Каі-
мбра паводле расказаў існуе цэлая беларус-
кая калёнія. Ёсьць белару сы ў Порту  і на
Азорскіх атоках. Некалькі нашых
жыву ць на поўначы у мястэчку  Ай-
веру. Некаторым нашым мігрантам
удалося трапіць праз Партугалію ў
Англію.

   Дзякуючы земляку Алегу, якога
я су стрэў выпадкова, з жытлом у  нас
праблемаў  не было. А вось з пра-
цай... Знайшоў  работу  ў  апошні
момант, калі ўжо ад’язджаў  у  Фран-
цыю. Было запозна ўладкоўвацца.
Хлопцы-гарадзенцы Алег зь Ігарам,
у  якіх мы жылі, за тры гады пабыту
ў Партугаліі, прайшлі праз усе вып-
рабаваньні і не зламаліся. Калі Алег
ідзе па Ліжбоа, у ражаньне быццам
гэты сьветлавокі чалавек жыве тут
зь дзяцінства, бо мае мноства знаё-
мых з розных куткоў  плянэты.

    Апрача “саюзьнікаў ” і афрыканцаў ту т
шмат кітайцаў, інду саў, пакістанцаў, баў -
гараў, румынаў, калюмбійцаў, бразылійцаў.
Інду сы трымаюць чорны рынак картачак
для мабільнікаў, танна робяць разбляко-
ў ваньне тэлефонаў. У бразыльскай сям’і,
дзе давялося бываць, калі гаварылі пра Бе-
лару сь, бразыльцы былі як му міі. Але вар-
та было завесьці гу тарку  пра фу тбол, на-

паведны закон), амаль у се легалізаваныя,
таму  ім з працай прасьцей. Апошнім ча-
сам сталу ю працу  без працоў най в ізы

знайсьці цяжкавата.
   У першы дзень нашага прыез-

ду, мы зь сябрам Янкам дасталі на
стол беларускія пачастункі - сала,
хлеб, “Белавеску ю”, павесілі на
сьцяну  Пагоню і невялічкі сьця-
жок, у мкну лі беларускамоўныя
му зычныя запісы. Адразу вочы
нашых землякоў  сталі вільготныя.
Для многіх нашых Алег тут як вы-
ратаваньнік. Дапамагае вельмі
многім.

   Для нас з сябрам доў га не зна-
ходзілася сталай працы.  Шмат бад-
зяліся па горадзе, разглядалі замкі,
храмы, ку паліся ў  Атлянтычным
акіяне. Вада нават у летку халадна-
ватая, доўга ў ёй не прабу дзеш.
Пабывалі ля магілы су сьветнаведа-

мага падарожніка Васка да Гамы, на другім
паводле даўжыні ў Эўропе мосьце (працяг-
ласьць каля 17 км) праз раку Тэжу (Тахо).
Адзначылі Дзень беларускага пісьменства
і друку, Дзень белару скай вайсковай сла-
вы, у зьняўшы нацыянальны сьцяг на най-
заходнейшым пу нкце кантынэнту Эў разія,
мысе Рока...

Алесь Крой

Сучасная  архітэктура Партугаліі

дыходзіў  неверагодны эмацыйны выбу х.
   Двое расейцаў, што раней жылі з Але-

гам, перш за ў сё дзяку ючы мэтаваму вы-

ву чэньню мовы і камунікабельнасьці сталі
ў жо патронамі, на іх цяпер працу юць
іншыя. Украінцы (ведама, што ня ўсе) згод-
ныя працаваць тут за невялікія грошы, ча-
ста выціскаючы з працы іншых замежні-
каў. Палякаў  у  Парту галіі адзінкі, бо яны
еду ць на заробкі ў  заможнейшыя краіны.
Мігранты, якія прыехалі да 30-га лістапа-
ду 2001 году  (урад Парту галіі прыняў ад-

Беларускi самаўрадавы форум
У снежні мінулага года ў Гайнаўцы
на Беласточчыне прайшоў першы
агульны сход сяброў Беларускага са-
маўрадавага форума. Былi паклiканы
ўлады. Старшынём праўлення стаў
Мiхась Андрасюк, зараз дэпутат у
Раду Гайнаўскага павета, намеснiкi
старшынi  Яўген Вапа (старшыня
Беларускага саюза ў Польшчы) i Анд-
рэй Сцепанюк (бурмiстр Бельска
Падляскага ў  1994-2002 гг).

Iдэя Фору ма з’яв iлася яшчэ ў  2001 год-
зе, а прычына была вельмi празаiчная: як
не дзiў на, аказалася  белару скiя самаў ра-
даўцы, што жывуць i працу юць у су седнiх
мясцовасцях, няшмат аб сабе ведаюць. 2
снежня 2001 года адбыўся заснавальны
сход. Удзел у  iм прынялi 23 асобы з
Гайнаўкi, Беластока i Бельска Падляскага.
У красав iку  2002 года Фору м быў
зарэгiстраваны ў  су дзе.

Паколь кi ў  Польшчы iсну е шмат
белару скiх арганiзацыяў  (лiтаратары,
гiсторыкi, жу рналiсты), якраз гэтая струк-
ту ра ў першыню аб’ядноў вае самаў радаў-
цаў. А трэба сказаць, што беларускiя вы-
барчыя камiтэты на Беласточчыне, як са-
мастойная сiла прымаюць у дзел у выбарах
(парляменцкiх i самаўрадавых) пачынаю-
чы з 1989 года. У апошнiх (27 кастрычнiк

2002) выбарах у гмiнныя, павятовыя
i  в аяв одс к iя  с тру кту ры
самакiравання, балацiравалася ад
белару скiх камiтэтаў  некалькi сотняў
кандыдатаў. Гэта аграмадны патэн-
цыял, якi ў  нiякiм выпадку  не можа
быць растрачаны да чарговых выба-
раў. I менавiта Форум бачыцца ту т як
прастора, што ў  змозе гэты патэнцы-
ял захаваць. Ёсць i дру гi, таксама ж
в ажны фактар.  У  апошнi час
назiраецца ў  Еўропе маланкавы рост
значэння пазаўрадавых арганiзацыяў,
якiя, асаблiва ва ў мовах бюджэтнага
крызiсу, паспяхова знаходзяць не-
дзяржаў ныя крынiцы фiнансавання для
сваiх праектаў. Перш за ўсё  у краiнах, што
напярэдаднi аб’яднанай Еў ропы, стаў ля-
юць першыя крокi на шляху  палiтычнай,
э канамiч най ды грамадс кай
трансфармацыi.

Асноў нымi мэтамi БСФ лiчыць: стваран-
не ў моваў для гаспадарчага прагрэсу ў
гмiнах дзе кампактна жывуць белару сы,
прамоцыю палiтычных, гаспадарчых ды
ку льту рнiцкiх лiдэраў, партнёрс кае
су працоў н iцтва ды абмен в опытам з
самаўрадамi (таксама нацыянальных мен-
шасцяў ) у  рэгiёне, у  Польшчы i ў  замеж-
жы. Асаблiва моцнае ту т спадзяванне на
су працоў н iцтва з дэ макратычнымi

стру кту рамi ды арганiзацыямi Трэцяга
сэктара ў Рэспу блiцы Беларусь.

Свае мэты Белару скi самаў радавы форум
бу дзе ажыццяў ляць пры дапамозе курсаў,
семiнараў , выдавецкай, а таксама i
гаспадарчапрыбытковай дзейнасцi.

Зараз у Форуме дваццаць асоб. Паколькi
апошнiя выбары паспяхова прайшлi
больш за пяць дзесяткаў нашых кандыда-
таў, гэты лiк бу дзе рэзка павышацца. А
пры тым Форум не абмяжоў вае сяброў
адно да акту альных самаўрадаўцаў. Сяб-
рам можа стаць кожны, каму неабыякавы
лёс Маленькай Айчыны.
(матар`ял пададзены паводле правапі-
су сайту bialorus.pl )

Беластоцкія самаўрадаўцы. На
пярэднім пляне - Міхась Андрасюк

Чарговы выпуск краязнаўчай старонкі прысьвечаны Шчучынскаму раёну. На прыкладзе гэтае зямлі яшчэ раз мож-
на пераканацца, якая шчодрая і цікавая мінуўшчына нашага народу.

Шчу чыншчына надта багатая лясамі і паркамі. Ня дзіва, што на
яе тэрыторыі існавала шмат сядзібава-паркавых забу доў. Успомнім
толькі сама цікавыя. Непадалёк ад Галавічполя стаіць Лябёдка – ко-
лішняе родавае гняздо Іваноўскіх. Сядзібу збу давалі на пач. 20 ст., і
яна захавалася да нашых дзён. У парку, з адметнымі прысадамі ёсьць
радзінная пахавальня, яку ю па-барбарску зрабавалі і збурылі саветы.
У Лябёдцы нарадзіўся Вацлаў Іваноўскі, адзін з ствараньнікаў  слын-
нае Грамады, міністар асьветы ў у радзе БНР. У Лябёдцы ў 1902 годзе
падпольна выдавалася першая беларуская газэта “Свабода”.

У Старой Спушы існаваў  маёнтак роду  Сапегаў. Князь Яў стах
Каэтан Сапега (уну к), міністар ў урадзе Пілсудзкага, у  1909 г. збуда-
ваў палац, яго спалілі расейцы ў першу ю су сьветную вайну, адноў-
лены ў 1920-ым, але ў 1944-ым зноў зруйнаваны, цяпер ужо савецкімі

партызанамі. З былога комплексу захаваўся толькі адзін драў ляны
бу дынак. Сядзіба роду Кастрав іцкіх існавала ў Касьцянёве. Яна бу-
давалася на мяжы ХІХ-ХХ стст. Парк і дом у  значнай ступені захава-
ліся, доўгі час у ім месьцілася школа. У Жалудку стаіць сядзіба кня-
зёў Чацьвярцінскіх. У комплекс, створаны ў 1907-08 паводле праек-
ту  архітэктара Ўладыслава Марконі, у ходзяць палац, млын, флігель,
кузьня. За саветамі ў сядзібе кватаравалася вайсковая частка. Цяпер
сядзіба пустуе, але ахоўваецца. Вартыя ўвагі таксама парк ў  Андру-
шоўцах, колішнім уладаньні Нарбутаў, пазьней - Марачэў скіх; сядз-
іба Хадкевічаў  (захаваліся толькі парк і ляму с) у Вялікім Мажэйкаве;
палац у Шчу чыне (2-я пал. 18 ст.), пабу даваны паводле праекту дэ
Фленэрса ў парку, закладзеным Станіславам Юндзілам – уладаньне
князёў  Друцкіх-Любецкіх.

   Найведамейшыя рэлігійныя храмы на тэрыторыі раёну : кась-
цёл Яна Хрышчэньніка ў  Васілішках (пабудаваны ў  1769 г. пры
ўніяцкім кляштары базыльянаў ), касьцёл Ушэсьця ў Жалудку (1854),
пад ім родавая пахавальня Тызэнгаў заў, Троіцкі касьцёл у Ішчалне
(1758), Антонаўскі касьцёл у Каменцы (1909), знакамітая царква-
крэпасьць ХVІ ст. у  Му раванцы. У Шчу чыне стаіць касьцёл Сьв .
Тарэсы (1826-29), пабудаваны з фундацыі князя Ксавэры Дру цкага-
Любецкага пры кляштары піяраў, калегія якіх існавала ў  горадзе з
1718 да 1832 гг. У гэтым калегіюме выкладалі ці наву чаліся многія
знакамітыя асьветнікі. У іх ліку Ігнат Дамэйка, Казімер Нарбу т, Якаў
Фалькоў скі, Мацей Догель, Станіслаў  Юндзіл, Анёл Доўгірд.

   Юбілейныя даты, якія могуць адзначаць шчучынцы сёлета:
750 гадоў  з часу  першага ў спамінаньня (1253) у Іпацеў скім летапісе

Ту рэйску  (Турыйску)
 270 гадоў  з дня нараджэньня (1733) Антоні Тызэнгаў за, дзяржаў-

на-грамадзкага дзеяча ВКЛ. Пахаваны ў  Жалудку.
230 гадоў з часу заснаваньня (1773) Шчучынскай аптэкі. Закладзе-

ная Людвікам Бэрнатам.
210 гадоў  з дня нараджэньня (1793) і 140 гадоў  з дня сьмерці

(7.12.1863) Ануфры Петрашкев іча, філямата, паэта, у дзельніка выз-
вольнага паўстаньня 1831 году. Нарадзіўся ў Шчучыне.
95 гадоў  з дня сьмерці (5.8.1908) Валеры Ўру блеў скага, аднаго з

кіраўнікоў  нацыянальна-вызвольнага паўстаньня 1863 году. Нарадз-
іўся ў Жалудку.
 65 гадоў  з дня нараджэньня (7.10.1938) Валянціна Блакіта, бела-

рускага пісьменьніка, журналіста. Нарадзіўся ў вёсцы Вострава.
60 гадоў з дня сьмерці (7.12.1943) Вацлава Іваноўскага.

Падрыхтаваў Уладзімер Хільмановіч, фота аўтара

заняў пасаду міністра нутраных спраў. Аднак,
ужо 18 лютага А.Луцкевіч, у зьвязку з ад’ездам
у  Вільню, склаў  абавязкі старшыні Рады
міністраў і міністра замежных спраў БНР на ка-
рысьць А.Смоліча, а часовае кіраў ніцтва ўра-
дам узяў на сябе Л.Заяц.

Атрымаўшы ў  сярэдзіне лютага 1919 году ад
украінскага ўраду дзяржаўную грашовую пазы-
ку, А.Цвікев іч, А.Смоліч і В.Захарка едуць у
Бэрлін. Адту ль, падзяліўшы каштоўны груз, яны
паасобку, каб змыліць палякаў, якія арганізавалі
запраўднае паляваньне на ўкраінскія грошы, да-
біраліся да Гародні.

Тым часам у горадзе рыхтаваліся да су стрэ-
чы. «...Хутка сту чаць калёсы чыгункі везу чай
пана А.Цвікевіча ў Коўна, - пісала «Бацькаўш-
чына», - але яшчэ хутчэй калоцяцца сэрцы бе-
ларусаў, чакаючых пана А.Цьвікевіча і яго вес-
так...». Адначасна  Л.Заяц пасылае кур’ераў у
Вільню да А.Лу цкевіча. 10 сакавіка ён тэрміно-
ва вяртаецца ў Гародню, дзе зноў прыступае да
спаўненьня сваіх паўнамоцтваў у якасьці стар-
шыні Рады міністраў  і міністра замежных спраў
БНР.

Праз чатыры дні ў Гародню з Коў на прыязд-
жае А.Цьвікевіч. Наступным ранкам адбылося
паседжаньне Рады міністраў з у дзелам А.Луц-
кев іча, А.Цьвікевіча, Л.Заяца і К.Цярэшчанкі.
Пастанавілі ўсім габінэтам ехаць у Бэрлін. Тады
ж урад БНР пастанавіў узяць усе выдаткі па па-
хаваньні А.Грыкоўскага на свой рахунак.

Ужо на паседжаньні Рады міністраў 16 сакав-
іка замест Нямеччыны намеркавалі ехаць у
Інстэрбург, адкуль А.Лу цкевіч мусіў накіравац-

ца ў Бэрлін, а ўсе астатнія - на перамовы зь
літоўскім у радам у Коўна. Адначасна плянава-
лася адкрыць Генэральнае консульства ў Вар-
шаве, каб атрымаць фармальнае прызнаньне
БНР з боку польскага ўраду. У гэтай справе за-
думалі скарыстаць аўтарытэт і зьвязкі Рамана
Скірму нта, які таксама быў  у  Гародні.
Р.Скірмунта прызначылі сябрам надзвычайнай
замежнай дэлегацыі ўраду БНР і далі паўнамоц-
твы на перамовы з урадам Польшчы аб прыз-
начэньні ў Варшаву Генэральнага консула БНР.

На гэтым жа паседжаньні К.Цярэшчанка як
Міністар нутраных спраў БНР выступіў з дак-
ладной запіскай аб арганізацыі на аку паванай
палякамі і бальшавікамі тэрыторыі Беларусі ка-
місарыятаў, якія б выконвалі ролю часовых ад-
міністрацыйных органаў   БНР. Над губэрняю
прызначаўся камісар, два ягоныя памочнікі і
сакратар. Таксама плянавалася заснаваць гу-
бэрнскі беларускі камітэт, які б складаўся з прад-
стаўнікоў паветаў, губэрнскіх беларускіх інсты-
тутаў і ў сіх палітычных партыяў, якія стаялі на
грунце беларускай дзяржаўнасьці. Прадстаўнікі
паветаў былі б нягласнымі камісарамі ўраду
БНР. Камісарам ураду БНР на Гарадзенскую гу-
бэрню намеркавалі прызначыць П.Аляксюка, а
ягонымі памочнікамі А.Яку бецкага і Б.Квяцін-
скага. У зьвязку з палітычнымі варункамі, П.А-
ляксюку наказвалася весьці працу патаемна, як
ад акупантаў, так і ад мясцовых грамадзян. На
пачатак працы камісарыяту было выдадзена 10
тысяч марак авансу.

Другім пасьля А.Цьвікевіча з Бэрліну ў Гарод-
ню прыехаў В.Захарка. 18 сакавіка адбываецца
чарговае паседжаньне ўраду БНР ужо зь яго-
ным удзелам, на якім зноў абмяркоўвалася ства-
рэньне губэрнскіх камісарыятаў. Наступнага дня
ў горад прыбывае амэрыканская місія, а зь імі і
апошні зь сябраў  украінскай дэлегацыі – Ар-
кадзь Смоліч.

Нарэшце, 21 сакавіка беларускі ўрад зьбіра-
ецца ў поўным складзе: А.Луцкевіч, А.Цвікевіч,
К.Цярэшчанка, Л.Заяц, В.Захарка і А.Смоліч.
Галоўным пытаньнем паседжаньня была ўкраі-
нская пазыка (4 мільёнаў карбованцаў), зь якіх
100 тысяч украінскіх карбованцаў і дзевяцьсот
тысяч рублёў былі атрыманыя гатоўкай і здад-
зеныя В.Захарку, а яшчэ 3 млн. аўстрыйскіх кро-
наў  - пераведзеныя ў Аўстра-Вэнгерскі банк.
Перавадны ліст аддалі А.Цьвікевічу і паклалі ў
Вэне на яго імя. Акрамя таго, 1,666 тыс. ня-
мецкіх марак перавялі ў  Бэрлінэр Рэйхс-Банк, а
перавадны ліст здалі В.Ластоўскаму. Усе гро-
шы былі пакладзеныя на імя старшыні рады
міністраў БНР А.Луцкевіча.

Улічваючы фатальны фінансавы стан боль-
шасьці беларускіх міністраў, няма нічога дзіўна-
га ў тым, што, як толькі ўрадаўцы зьберліся ўсе
разам, першае што яны зрабілі, гэта склалі «Вы-

датковую ведамасьць на пэнсію і сутачныя рад-
зе Народных міністраў БНР...». Згодна зь ёй,
кожны зь сябраў ураду атрымаў пэнсію за пяць
месяцаў, г.зн. зь лістападу 1918 па сакав ік  1919
году : А.Лу цкевіч - 17.640 марак, А.Смоліч і
А.Цьв ікевіч - па 10.350 марак, В.Захарка і Л.За-
яц - па 11.050 марак і К.Цярэшчанка - 1.350
марак. Цікава, што частка грошай з украінскай
пазыкі заставалася ў Гародні да пачатку краса-
віка 1919 году.
У канцы сакавіка 1919 году  ў клюбе «Бела-

руская хатка» адбываецца ўрачысты вечар на
чэсьць беларускага ўраду. У прызначаны час усе
пакоі клюбу запоўніліі прадстаўнікі самых роз-
ных слаёў насельніцтва гораду. Першым выс-
тупіў Антон Луцкевіч. У сваёй прамове, тлума-
чачы прычыны хуткага ад’езду з гораду, ён
зьвярнуўся да беларусаў з заклікам не кідаць
працы на нацыянальнай ніве да часу, пакуль
Беларусь ня стане незалежнай. Ў адказ шэраг
беларускіх дзеячоў заявілі, што яны толькі гэта
і рабілі і да гэтага імкну цца.
Пазьней слова ўзяў прадстаўнік ППС, папра-

сіў шы прабачэньня, што ня ведае беларускае
мовы. «Для мяне Беларусь, - сказаў польскі са-
цыяліст, - гэта дру гая Бацькаўшчына, бо я тут
нарадзіў ся на сьвет». Ён паабяцаў, што ППС
зробіць усё, каб Беларусь стала незалежнай дзяр-
жавай, аднак дадаў: «Мы прывядзем Беларусь
да незалежнага жыцьця як рэспубліку, братнюю
для Польшчы», пасьля чаго Антон Борык пад-
няў тост: «Няхай жыве Беларусь з Польшчай!»
Шмат хто падтрымаў А.Борыка і, падняў шы
чаркі ў бок паляка, выпілі іх. Гэтыя словы, ад-
нак, спадабаліся ня ўсім, у тым ліку  і прадстаў-
ніку габрэйскай гміны, нейкаму прафэсару.
Ужо трохі падпіў шы, прафэсар пайшоў выс-

тупаць. Ён заявіў, што Беларусь да гэтага часу
ніколі не была незалежнай, таму беларусы зро-
бяць вяліку ю справу, калі здолеюць дамагчыся
ад іншых народаў прызнаньня ўласнай незалеж-
насьці. Словы прафэсара аспрэчыў Б.Квяцінскі,
былы выкладнік беларускай настаўніцкай сэм-
інарыі ў Сьвіслачы, які пачаў даводзіць, што Бе-
ларусь ня толькі была незалежнай, але нават
клапацілася пра іншыя дзяржавы, такія, як
Літва, і толькі саступіла ўплывам польскай куль-
туры.
У цэлым, не зважаючы, што вячэра адбывала-

ся ўсяго праз тыдзень пасьля сьмерці беларус-
кага настаўніка А.Грыкоўскага, яна атрымала-
ся вельмі аптымістычнай і абышлася амаль што
ў 5 тысяч ост-рублёў. Цікава, што грошы на бан-
кет складалі толькі ведамыя беларускія дзеячы.
Украінская пазыка адкрывала перад бела-

рускім прэм’ер-міністрам дарогу на мірну ю кан-
фэрэнцыю. 23 сакавіка А.Луцкевіч разам з А.С-
молічам, А.Цьвікевічам і Л.Зайцам выязджаюць
з Гародні, трохі пазьней ад’ехаў  К.Цярэшчан-
ка. Апошнім з беларускіх урадаўцаў у красаві-
ку пакінуў горад В.Захарка.
Распачалася гісторыя ўраду БНР на выгнаньні.

Андрэй Чарнякевіч

Другая сталіца БНР
(заканчэньне, пачатак на с. 9)

Антон Луцкевіч


